Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN ORDINARIA O 27 DE NOVEMBRO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 27 DE NOVEMBRO DE 2008.-

No Salón de Sesións da Casa do Concello de Ames, ás vinte horas e trinta minutos do día vintesete de novembro de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos
	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Míguez

José Pérez Bello

Alfonso Rey López


	Olaia Alvite del Río 

Xosé M. Fernández López
David Santomil Mosquera

Vítor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todas e todos os presentes e da comezo a sesión ordinaria do Pleno municipal correspondente ó día 27 de novembro de 2008. 

A) PARA DAR CONTA:

Punto primeiro.- Dar conta dos decretos ditados pola Alcaldía dende a última sesión plenaria ordinaria. 

 O señor alcalde don Carlos Antonio Fernández Castro informa á Corporación que o número de decretos ditados pola Alcaldía neste ano,  ata o día de hoxe,  alcanzan un número importante, superando xa os 1.100 decretos, o que supón máis de 100 decretos ao mes. Di tamén que os decretos ditados pola Alcaldía dende a derradeira sesión plenaria ordinaria estiveron a disposición de todas/os as/os concelleiras/os na Secretaría Xeral, en papel timbrado da Xunta de Galicia, ademais dos duplicados existentes nos distintos departamentos do concello.

B) PARA DELIBERACIÓN E ACORDO:
Punto segundo.- Aprobación, se procede, da acta anterior.

Toma a palabra o señor alcalde Carlos Antonio Fernández Castro: “Temos para aprobar a acta do mes pasado, a correspondente ao día 30 de outubro.”
Intervén  o voceiro do grupo municipal do BNG don Xosé Manuel Fernández López para dicir: “Na páxina 78, no segundo parágrafo, antes da última liña, onde di “...ten un proxecto que aprobamos nunha xunta de goberno de 12 de decembro de 2007...”, ese “aprobamos” debería  ser “se aprobou” ou “vostedes aprobaron” porque nós daquela xa non estábamos no goberno. No seguinte parágrafo, na última liña pon “licitamos e aprobamos nunha xunta de goberno”, tampouco é certo, será “licitaron e aprobaron”.
Toma a palabra o señor alcalde don Carlos Antonio Fernández Castro para dicir:  “Eu recordo que na súa intervención falou de que licitáramos e aprobáramos o que era o prego”. 
Intervén  o voceiro do grupo municipal do BNG don Xosé Manuel Fernández López para dicir: “Nós licitáramos a redacción do proxecto,  despois vostedes aprobaron o proxecto”. 
Toma a palabra o señor alcalde don Carlos Antonio Fernández Castro para dicir:  “En calquera caso efectivamente a súa intervención se refería aos pregos, e merece ser corrixido.” 
Intervén  o voceiro do grupo municipal do BNG don Xosé Manuel Fernández López para dicir: “Eliminamos  aprobamos e xa está, ou tamén se pode poñer “licitamos e aprobamos o prego”. 
Intervén a señora secretaria do concello dona Rosa Ana Prada Queipo para dicir:  “Entón quedaría “licitamos e aprobamos o prego”.
Intervén  o voceiro do grupo municipal do BNG don Xosé Manuel Fernández López para dicir: “Na páxina 79, segundo parágrafo, na novena liña pon “porque nas inmediacións hai unha serie de futuras localizacións”, eu dixen “dotacións”, localizacións non tiña moito sentido, referíame as dotacións que se van traer  consecuencia do aumento de poboación e vehículos. E na páxina 83, no oitavo parágrafo, nunha intervención miña eu digo “é dunha creatividade supina, porque sendo vostede o creador do parque...”, eu non recordo que dixese “o creador do parque de bombeiros”, dixen o xestor ou responsable do parque de bombeiros de Santiago.” 
A señora secretaria intervén para dicir: “pódese poñer “responsable”. 
Toma a palabra o señor alcalde don Carlos A. Fernández Castro para dicir: “Se non hai ningunha outra intervención, sometemos a acta a votación coas engádegas que acaba de propoñer o señor Fernández López”. 
Sometida a votación queda aprobada por unanimidade a acta do día 30 de outubro de 2008, coas engádegas aportadas polo concelleiro don Xosé Manuel Fernández López.
Punto terceiro.- Aprobación definitiva da modificación do Regulamento de Funcionamento do mercado de venda ambulante do Concello de Ames, previa inadmisión de alegacións presentadas por don José Manuel Liste García, en representación de ACAPAG.

Intervén a concelleira de promoción económica, emprego, turismo e medio ambiente dona Úrsula Seijas Seoane para dicir : “Moi boas noites, durante o período de exposición pública das modificacións dos artigos 5.2, 6.13 e 10 do Regulamento de funcionamento do mercado de venda ambulante, aprobado provisionalmente por este Pleno o día 31 de xullo deste ano, foron presentadas alegacións aos artigos 6.9, 8, 9, 13 e o capítulo V, por don José Manuel Liste García, en nome e representación da Asociación profesional de comercio ambulante e prazas de abastos de Galicia. 
As reclamacións presentadas non afectan ao contido das modificacións do Regulamento aprobadas provisionalmente, é dicir, non afectan aos artigos modificados, se alega contra artigos do Regulamento que neste momento non se modifican. Por tanto este non é o momento procedimental correcto para alegalos, senón que foi no prazo de exposición pública que houbo no ano 2005, cando este Pleno aprobou o 19 de outubro o Regulamento actualmente vixente. Por tanto proponse a inadmisión das alegacións e a aprobación definitiva do Regulamento, tal e como foi ditaminado por unanimidade na Comisión informativa correspondente”.
Intervén a concelleira do grupo municipal do BNG dona Olaia Alvite del Río para dicir: “Como xa se dixo na Comisión, estamos a favor da aprobación definitiva deste Regulamento. Só apuntar que independentemente de que as alegacións presentadas non sexan aos artigos que se modifican neste momento, se poden ter igual en consideración, por se algunha delas puidera ser de interese,  no momento que proceda, para mellorar se cabe o Regulamento existente. Como xa dixemos no anterior Pleno no que se falou do mercadillo, insistir unha vez máis á Concellaría responsable que se poña especial coidado e atención na asistencia dos membros ao mercadillo sábado tras sábado,  que as faltas de asistencia non se repitan e que o número de postos non diminúan.”
Intervén o concelleiro do grupo municipal popular don Emilio Martínez Carballeira para dicir: “Boas noites. Por parte do partido popular tamén estamos de acordo coa aprobación definitiva deste Regulamento, tal e como quedamos na Comisión, e tamén estamos dacordo coa inadmisión das alegacións que presentou o señor Liste, sen descartar a posibilidade de que nun próximo Pleno se poidan ter en conta”. 
Intervén a concelleira de promoción económica, emprego, turismo e medio ambiente dona Úrsula Seijas Seoane para dicir : “De todos os xeitos ofrézome, igual que o fixen na Comisión, a analizar punto por punto cada unha das alegacións presentadas, a pesares de que agora non é o momento procedente,  ofrézome para que en calquera momento se convoque a Comisión e se analicen. Con respecto as ausencias e tal e como dixen noutros plenos, a Concellaría fai o mesmo labor que se fixo durante os últimos anos de control e seguimento constante.”
Toma a palabra o señor alcalde don Carlos Antonio Fernández Castro para dicir: “Se non hai máis intervencións, suficientemente debatido o asunto procedemos á votación”. 

Rematadas as intervencións, o Pleno da corporación, por unanimidade dos seus membros, adoptou os seguintes acordos:
Primeiro.- Inadmitir as alegacións presentadas por don José Manuel Liste García, en representación de ACAPAG.
Segundo.- Prestar aprobación definitiva ás modificacións do Regulamento de funcionamento do mercado de venda ambulante do Concello de Ames, que foron aprobadas provisionalmente o día 31 de xullo de 2008, e que afectan aos artigos 5.2, 6.13 e 10, debendo publicarse no BOP para a súa entrada en vigor. 
Punto cuarto.- Proposta de adxudicación do servizo de recadación municipal, formulada pola Mesa de Contratación.

Intervén a concelleira de economía e facenda dona Patricia Conde Lois para dicir: “Boas noites. En decembro de 2002, o Concello de Ames, como ben sabemos, subscribe por primeira vez un contrato de servizo para a  colaboración na xestión tributaria e recadatoria a través dunha empresa privada. Expirada a vixencia deste contrato, unha comisión de estudio creada non ano 2007 para determinar a mellor alternativa sobre a forma de xestión da recadación municipal conclúe cunha proposta que foi elevada ao Pleno o pasado 10 de marzo,  onde se acorda de novo a licitación do servizo mediante o sistema de concurso aberto. 
Logo de presentarse cinco empresas ao concurso e logo dun longo proceso de valoración e de reunións da Mesa de Contratación constituída ao efecto, ésta propón a adxudicación do servizo a unha das empresas, concretamente a que acadou a maior puntuación, que é GTT, Gestión Tributaria Territorial. 
Polo tanto, o que aquí se propón hoxe é adxudicar, conforme a proposta da Mesa de Contratación,  na que están representados os tres grupos municipais, proposta que foi aprobada por unanimidade por todos os seus membros. A proposta foi ditaminada favorablemente pola Comisión informativa de facenda, e conta cos informes favorables de Secretaría Xeral e de Intervención. Como dicía, foi un proceso longo, e  de aprobarse hoxe a adxudicación, a nova empresa iniciará o servizo de recadación co inicio do exercicio contable, é dicir, a 1 de xaneiro de 2009, co cal incorpórase no momento idóneo. Esta nova empresa poñerá en marcha servizos de gran interese para os veciños de Ames, entre os cales podemos destacar que a principios de ano, o principal núcleo de Ames, O Milladoiro, disporá dunha oficina de recadación, ubicada nas novas dependencias municipais, con novo persoal, á que os veciños e veciñas poderán acudir para realizar as xestións oportunas sen ter que desprazarse a Bertamiráns, mantendo tamén as instalacións existentes na actualidade no núcleo de Bertamiráns. Polo tanto o que se propón é a adxudicación deste servizo á empresa que acadou a máxima puntuación, que tal e como figura na proposta do departamento de Intervención, é GTT”
Intervén o voceiro do grupo municipal do BNG don Xosé Manuel Fernández López para dicir: “O grupo municipal do BNG vai a votar a favor da adxudicación, como xa o fixemos na propia Mesa de Contratación, xa que a proposta de GTT é a mellor en conxunto. Nós viñamos participando dende o principio na Mesa de Contratación con absoluta vontade de colaboración e de participación en positivo, e cremos que ao final sae a mais interesante das propostas. Damos as grazas aos participantes na mesa de contratación, así como aos representantes do departamento de contratación pola labor de clarificación dos aspectos mais técnicos”
Intervén o voceiro do grupo municipal popular don Santiago Amor Barreiro para dicir: “Cando no mes de setembro do 2006 o partido popular empezou a acudir ás reunións non pensabamos que puidera pasar tanto tempo ata que se resolvese a adxudicación. O 31 de decembro do 2006 expirou o contrato que tiña o concello de Ames coa empresa adxudicataria da recadación municipal, e foi nese momento cando o grupo de goberno iniciou os trámites administrativos e comezou a elaborar os pregos para sacar a concurso este servizo. Agradecemos  o seu esforzo ao persoal do concello que estivo presente na mesa de contratación, así como ao técnico informático que se desprazou dende a Deputación da Coruña para facer a valoración técnica das ofertas no aspecto informático. Esperemos que a decisión que imos adoptar hoxe aquí, froito da decisión tomada na Mesa de Contratación, sexa acertada.  Anunciamos o noso voto afirmativo”.

Rematadas as intervencións, o Pleno da corporación, por unanimidade, adoptou os seguintes acordos:

Primeiro.- Adxudicar o concurso con procedemento aberto para a contratación dos servizos de colaboración na xestión tributaria, censual, inspectora e recadatoria do Concello de Ames, convocado por acordo plenario de 10 de marzo de 2008 e conforme á proposta que formula a Mesa de Contratación, de 20 de novembro de 2008, que figura como anexo a este acordo.

A adxudicación é a favor da empresa Gestión Tributaria Territorial, S.A. (G.T.T.), por ser a licitadora que obtivo a maior puntuación no concurso convocado, de conformidade cos pregos que rexeron a licitación e a oferta presentada.
Segundo.- Notifíquese este acordo a todos os interesados no expediente.
Terceiro.- Facúltese ao alcalde don Carlos A. Fernández Castro para a sinatura do contrato e para cantas actuacións de trámite sexan precisas para a mellor execución do acordado.
Anexo

Acta da reunión da Mesa de Contratación do “Concurso con procedemento aberto para contratación dos servizos de colaboración na xestión tributaria, censual, inspectora e recadatoria do Concello de Ames”.
Na Casa Consistorial de Ames sendo as once horas e trinta minutos do día vinte de novembro de 2008, reúnese a Mesa de Contratación designada para a tramitación do “Concurso para contratación dos servizos de colaboración na xestión tributaria, censual, inspectora e recadatoria do Concello de Ames”.

Asistentes:

Presidente: Carlos A. Fernández Castro, alcalde-presidente do concello.
Vogais:

Dª Rosa Ana Prada Queipo, secretaria da Corporación. 

· D. José Antonio Rueda De Valenzuela, interventor do Concello.

· Dª Patricia Conde Lois, concelleira de economía e facenda.

· D. Francisco Villaverde Marcos, representante do grupo municipal do P.S. de G-P.S.O.E.

· D. Santiago Amor Barreiro, representante do grupo municipal do P.P.

· D. Xosé Manuel Fernández López, representante do grupo municipal do B.N.G.

Secretario: D. Jose Rogelio Pardo Martínez, administrativo do Concello.

Asiste tamén a devandita reunión D. Miguel Lorenzo Turbón, xefe da sección de organización e innovación tecnolóxica da Deputación de A Coruña, quen elaborou o informe-valoración das aplicacións informáticas ofertadas polos licitadores. 

Un dos obxectivos desta reunión era o de que D. Miguel Lorenzo explicase máis pormenorizadamente o informe  emitido con data 14 de novembro de 2008 diante dos membros da propia mesa de contratación, e respondese as preguntas que se quixeran formular polos membros. 

En primeiro lugar D. Miguel Lorenzo explica que as propostas de Gestión Tributaria Territorial e Coordinadora de Gestión de Ingresos distancianse bastante das outras tres. Pero destaca a maiores que a de Gestión Tributaria Territorial é moi superior as do resto, e esta moito mellor planteada a nivel tecnolóxico, citando a modo de exemplo que con un navegador web se pode comprobar como está a aplicación. Continúa dicindo que a nivel xeneral e moito mellor cas do resto de licitadores e moito máis moderna. Tamén manifesta que toda a aplicación está fora do Concello e polo tanto non hai que preocuparse nin tan siquera de ter internet. Por estes motivos e outros, e dado que en conxunto a considera moito mellor otorgálle os 7 puntos. Manifesta que ao seu parecer a proposta de Coordinadora de Gestión de Ingresos debe levar 4 puntos e as do resto das empresas 2 puntos xa que están bastante distanciadas das 2 primeiras.

A continuación aclara algunhas outras cuestión menores plantexadas por distintos membros da mesa de contratación.

Finalmente e rematada a intervención de D. Miguel Lorenzo sendo as once horas e cuarenta e cinco minutos este abandona a sala, agradecéndolle os membros da mesa de contratación o traballo realizado tanto na emisión do informe-valoración, como a súa comparecencia ante a propia mesa de contratación para explicar máis polo miudo o seu informe.

A continuación entre os membros da mesa comentase a posibilidade e conveniencia de formalizar a proposta de adxudicación xa que están puntuados todos os apartados a ter en conta no concurso, e así poder someter a consideración do pleno a adxudicación do devandito concurso

Para formalizar a correspondente proposta de adxudicación previamente efectuase a suma das puntuacións obtidas por cada un dos licitadores en cada un dos apartados, obténdose o seguinte resultado:

	PLAN DE TRABALLO: Puntuación máxima apartado: 15 puntos.



	Plan traballo recadación voluntaria: 5 puntos
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	Medidas non coercitivas a adoptar para fomentar o pago en período voluntario
	2,00
	2,00
	1,33
	1,33
	1,33
	2,00

	Tarefas de mantemento e depuración de censos fiscais
	1,00
	1,00
	0,25
	0,50
	0,25
	0,25

	Tarefas de xestión catastral
	1,00
	1,00
	0,50
	0,50
	0,50
	0,25

	Xestión de multas
	1,00
	0,83
	0,83
	0,50
	1,00
	0,33

	TOTAL SUBAPARTADO
	5,00
	4,83
	2,91
	2,83
	3,08
	2,83

	Plan traballo Recadación executiva: 5 puntos
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	Actuacións previas ao inicio do procedemento.
	1,50
	1,50
	1,00
	1,00
	1,00
	1,50

	Notificación da providencia de constrinximento.
	1,50
	1,50
	1,00
	1,00
	1,50
	0,50

	Actuación de embargo.
	1,50
	1,50
	1,50
	0
	1,50
	0,50

	Outros aspectos.
	0,50
	0,50
	0,50
	0
	0
	0,25

	TOTAL SUBAPARTADO
	5,00
	5,00
	4,00
	2,00
	4,00
	2,75

	Plan Traballo Inspección: 5 puntos
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	Actuacións inspectoras en materia de ICIO
	3,00
	1,50
	1,50
	3,00
	2,25
	1,50

	Resto de actuacións inspectoras
	2,00
	1,67
	2,00
	1,33
	1,33
	1,00

	TOTAL SUBAPARTADO
	5,00
	3,17
	3,50
	4,33
	3,58
	2,50

	TOTAL APARTADO


	15,00
	13,00
	10,41
	9,16
	10,66
	8,08


	Medios humanos adscritos ao servizo : 15 puntos
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	Nº de efectivos adicionais (a tempo completo)
	12,00
	9,00
	9,00
	9,00
	3,00
	12,00

	Porcentaxe de titulados universitarios nos efectivos adicionais
	3,00
	1,00
	2,00
	3,00
	1,00
	1,00

	TOTAL APARTADO
	15,00
	10,00
	11,00
	12,00
	4,00
	13,00


	Medios técnicos adscritos ao servizo : 10 puntos
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	Local
	3,00
	1,75
	2,00
	2,50
	1,75
	1,75

	Aplicación informática
	7,00
	7,00
	4,00
	2,00
	2,00
	2,00

	TOTAL APARTADO
	10
	8,75
	6,00
	4,50
	3,75
	3,75


	Melloras no prezo: Puntuación máxima 30 puntos.
	
	LICITADORES

	
	Máx. subapartado
	GTT
	CGI
	RECYGES
	SCSL
	TRIB&GRS

	a  Melloras económicas ofertadas en recadación voluntaria.
	10
	8,74
	8,44
	10,00
	8,94
	8,85

	b. Melloras económicas ofertadas en actuacións inspectoras
	10
	8,00
	6,67
	10,00
	8,00
	7,69

	c. Melloras económicas ofertadas en recadación executiva
	5
	3,33
	5,00
	2,78
	3,13
	3,33

	d. Melloras nos prezos en actuacións en xestión castastral e demáis actuacións de asist. e colaboración
	5 ***  Nota: este subapartado divídese así mesmo nos seguintes:

	
	902 (3,50 puntos)
	2,80
	2,33
	3,18
	3,50
	3,50

	
	Recursos interpostos

(1,00 punto)
	0,82
	1
	0,90
	0,85
	1

	
	901

0,50 puntos
	0,062
	0,500
	0,100
	0,055
	0,100

	TOTAL APARTADO
	30
	23,752
	23,940
	26,960
	24,475
	24,470


A vista das puntuación obtidas por cada unha das empresas en cada un dos apartados resulta que a puntuación total acadada por cada un dos licitadores é a seguinte:

	PUNTUACIÓN TOTAL


	MAXIMO PUNTOS
	LICITADORES



	
	70
	GTT
	CGI
	RECYGES
	SCSL
	TRIB&GRS

	
	
	55,502
	51,350
	52,620
	42,885
	49,300


A vista da puntuación total obtida polas empresas, a Mesa de Contratación, por unanimidade dos seus membros presentes, acorda propoñer ao órgano de contratación, a adxudicación do devandito concurso a favor da empresa Gestión Tributaria Territorial, S.A. por ser a que obtivo a maior puntuación no devandito concurso.

E non abordándose máis asuntos deuse por rematado o acto, sendo as doce horas e dous minutos, do que se estende a presente acta, que en proba de conformidade asinan os señores membros da mesa de contratación, e eu secretario, certifico.”
Punto Quinto.- Convenio subvencionador coa Asociación de Empresarios do Milladoiro para a celebración da 1ª Expomostra do Milladoiro. 

Intervén a concelleira de economía e facenda dona Patricia Conde Lois  para dicir: “Vista a acta da comisión informativa de facenda, tráese a pleno este convenio subvencionador coa asociación de empresarios do Milladoiro para celebrar a primeira Expomostra, convenio que supón aportar a contía económica por parte do concello de nove mil euros, así como outra serie de axudas, como un dispositivo especial da policía local,  posta a disposición dos empresarios de dúas haimas para a celebración do evento, e tamén  posta a disposición dun electricista durante os días da celebración da mesma. Este convenio ten que vir a pleno a diferenza doutros por cuestións técnicas que a comisión informativa clarexou suficientemente aos membros. O asunto foi ditaminado cos votos favorables dos membros do grupo municipal socialista e a abstención dos grupos municipais popular e do BNG”.
Toma a palabra o señor alcalde don Carlos Antonio Fernández Castro para dicir: “Moitas grazas pola súa intervención. Abrimos unha primeira quenda de intervencións. Ten a palabra a señora Alvite”.
Intervén a concelleira do grupo municipal do BNG dona Olaia Alvite del Río para dicir: “ Ante o informe conxunto de secretaría e intervención,  xúrdenos un par de dúbidas. A primeira  que sexa necesario que o pleno acorde a concesión desta axuda ¿por que noutros casos de subvencións do tipo desta non tiveron que vir a pleno?  E outra é que no informe tamén se indica que por non estar relacionada nominalmente nos orzamentos non existe crédito e a dispoñibilidade económica debería ser confirmada antes de que se tome calquera acordo no pleno,  gustaríanos saber cómo se solucionou isto da dispoñibilidade económica”.
Intervén o concelleiro do grupo municipal popular don Bernardo Moar Míguez para dicir: “ O noso grupo está de acordo con este punto porque apoiamos promover calquera actividade que sirva para propulsar o comercio no Milladoiro, e de cara a tempada de Nadal pensamos que máis aínda”. 

Toma a palabra o señor alcalde don Carlos Antonio Fernández Castro para dicir:     “Moitas grazas polas súas intervencións. Sen perxuízo da intervención da señora concelleira de facenda, vou solicitar do señor interventor que faga unhas aclaracións, xa que as dúbidas plantexadas pola concelleira do grupo municipal do BNG son cuestións moi técnicas. Ten a palabra o señor interventor”.
Intervén o señor interventor do concello don José Antonio Rueda de Valenzuela para dicir: “ Nas bases de execución do orzamento hai unha relación nominativa de subvencións, xa que as subvencións en principio teñen que ir a convocatoria pública, e cando saen da convocatoria pública ten que ser por algún dos motivos que di a lei, ben  porque non se deben difundir por motivos sociais, ben porque ven imposto por unha norma con rango de lei ou ben porque estea previsto expresamente nos orzamentos. Se se quere conceder directamente unha subvención e non está prevista nos orzamentos,  por analoxía,  entendo que debe ser o pleno, que é o que aproba os orzamentos, o que  ten que aprobar este tipo de subvención. Outras subvencións parecidas a esta están previstas expresamente na relación nominativa de subvencións do orzamento e por iso non veñen a pleno. Na comisión informativa alguén me preguntou polo convenio cos xubilados, é un suposto diferente,  a persoa que recibe a subvención comprométese a prestar unha serie de servizos en beneficio de quen subvenciona, hai unha interelación de axuda, unha relación bidireccional. 

En relación ao financiamento, cando se empezou a tratar este asunto  estaba en marcha aínda a convocatoria de subvencións para o comercio, que financia cousas bastante similares. Como non existe sobrante dos cartos concedidos destas subvencións, xa que case está esgotado o crédito da convocatoria, hai necesidade de tirar dunha partida económica de gasto corrente para facer unha transferencia de crédito. Eu comprobei antes do pleno a posibilidade de facelo,  e hai capacidade para ceder a esta partida, tal como está contemplado na lei “sen merma dos servizos correspondentes”.
Intervén a concelleira do grupo municipal do BNG dona Olaia Alvite del Río para dicir: “ Nós temos entendido que a Asociación de Empresarios do Milladoiro ten prevista unha periodicidade anual para este evento, polo tanto interesa que esta situación apareza nominalmente nos vindeiros orzamentos. Tratabamos de clarexar unhas dúbidas, o que non tiña nada que ver con que nós dubidásemos de apoiar  este punto, o BNG ten xa demostrado o seu interese en fomentar o pequeno comercio local, desexámoslle moita sorte e felicitamos a AEMI”.
Toma a palabra o señor alcalde don Carlos Antonio Fernández Castro para dicir: “ De consolidarse como un evento de periodicidade anual, efectivamente, como noutros casos similares, teríase en conta para futuros orzamentos. Esta é a primeira ocasión e iso explica que non estivera incluída”.
Rematadas as intervencións o pleno da corporación, por unanimidade dos seus membros, acorda dar aprobación ao Convenio subvencionador coa asociación de Empresarios do Milladoiro para a celebración da 1ª Expomostra do Milladoiro, ( días 28, 29 e 30 de novembro) e que comprende a seguinte colaboración municipal:
1.- Aportación económica: 

· Concesión dunha achega económica por un importe máximo de 9.000,00 euros.

2.- Cesión de bens municipais:

· Cesión gratuíta do pavilón de O Milladoiro durante nove días (do 24 de novembro ao 2 de decembro)

· Cesión gratuíta de dúas jaimas de propiedade municipal durante os días de celebración do evento.

3.- Colaboración do persoal municipal:

· Establecemento dun dispositivo especial da policía local, a fin de regular os fluxos de tráfico derivados da actividade.

· Posta a disposición da AEMI dun electricista do concello durante os días de celebración do evento.
Punto Sexto.- Plan de cooperación ás obras e servizos de competencia municipal (POS 2009). 

Intervén o concelleiro de infraestruturas e obras,  don Gustavo Nieto Santiago para dicir: “ Boas noites a todas e a  todos. As obras que traemos para aprobación do pleno son catro, dúas correspondentes ao POS principal e dúas correspondentes ao POS complementario. Para o principal traemos a construción dunha sala de exposicións anexa á Casa da Cultura de Bertamiráns, obra que foi en principio obxecto dunha licitación pública e que agora traemos para a súa conclusión total por 278.646,41 euros. A segunda obra do POS principal é a primeira fase do cemiterio municipal de Ames, por importe de 213.361,54  lembrando que os concellos que teñen mais de vinte mil habitantes teñen que ter por lei un cemiterio propio. Esta sería a primeira fase da obra do cemiterio,  xa traballaron alí dous obradoiros de emprego, e agora queremos darlle un pulo e avanzalo. En total estamos a falar para o POS principal de mais de 492.000 euros. A achega do Estado e da Deputación é de 438.619,91 euros e a   achega municipal ten que ser como mínimo dun 5%. Para o POS complementario traemos o saneamento e abastecemento tras o campo de fútbol de Ortoño e a canalización de pluviais en Biduído de Abaixo, obra esta última de 92.468,17 euros que solucionará un problema falado aquí no pleno mais dunha vez pola concelleira do BNG dadas as frecuentes inundacións que se producen nesa zona. O saneamento e abastecemento do campo de fútbol de Ortoño ten un presuposto de 38.229,55 euros, e con esta obra quedará esta zona  con todas as redes e perfectamente enganchada. O total de todas as obras do POS supón mais de 600.000 euros”.
Intervén o voceiro do grupo municipal do BNG don Xosé Manuel Fernández López para dicir: “ As dúas obras que se traen para o POS principal e as outras dúas para o complementario as consideramos moi importantes, necesarias e mesmo urxentes, chegando a saír nos periódicos hai pouco unha delas como exemplo de obra pública inacabada, o cal a ningún membro da corporación lle gusta. As obras do POS principal están incluídas no anexo de investimentos do ano 2008, aínda que con outro tipo de financiamento, que era a venda de patrimonio.  No caso da Casa da obra  Cultura xa dixo na comisión o señor Villaverde que o principal interesado era él, porque é quen se sinte mais presionado polas diferentes entidades, a verdade é que a actual Casa da Cultura está saturada e debería levar mais locais para as diferentes actividades. No caso do cemiterio temos unha situación peculiar, porque os cemiterios parroquiais están saturados e mais da metade da poboación procedemos de fóra e cando nos toca un suceso lutuoso temos un problema.
No que atinxe ao POS complementario, a obra de Biduído de Abaixo tamén é unha vella demanda dos veciños, que ven que periodicamente as eiras se inundan. Esta obra foi proposta por este  grupo municipal en pleno de outubro do ano 2007 e foi aprobada por unanimidade. Por último, a obra do remate do abastecemento  saneamento do campo de fútbol de Ortoño lle da solución a un grupo de casas que neste momento por un problema de cota non poden conectarse ao saneamento público, proposta que tamén lle fixemos ao grupo de goberno e aceptárona, o cal agradecemos. Por tanto son todas obras  consensuadas, necesarias e urxentes.

Pero que a primeira fase do cemiterio municipal se inclúa no POS principal merece uns comentarios da miña parte. Primeiro, o día 10 de marzo deste ano nós trouxemos a pleno unha moción que remataba con dúas propostas, unha que se revisara o proxecto elaborado no ano 2002 adaptándoo á situación actual, e outra que se sacase a construción a concurso público. Houbo unha intervención da compañeira  señora Vidal, despois unha intervención do alcalde, e ao final e por unanimidade sacouse unha resolución escueta que dicía que o concello sacase á maior brevidade posible a concurso público no ano 2008 a construción do cemiterio. Eu quero facer unha aclaración porque aquel día fixéronse afirmacións que, sen ánimo de ofensa, prefiro clarexar agora porque ademais fan referencia a unha compañeira. Na súa  intervención o alcalde dicía que non sabía moi ben qué votar, xa  que a primeira parte da proposta, a de revisar o proxecto, adaptalo e tentar de axustar os prezos xa estaba feito e por tanto estaba fóra de lugar.  Véxome na obriga de desmentir esa afirmación ou clarificala cando menos, porque efectivamente non había proxecto, senón anteproxecto, que non servía para licitar, a proba é que agora houbo que facer un proxecto para unha primeira fase e o proxecto completo está sen rematar aínda. Polo tanto a miña compañeira non estaba desinformada. O cemiterio é necesario e urxente, e xa expuxemos ao grupo de goberno que é necesario facer un proxecto completo, planificar a súa execución e prever unha temporalización da posta en funcionamento. Nós temos medo que se faga agora un investimento,  e despois as obras queden paradas e se produza un deterioro das instalacións, como xa ocorreu, con investimentos  feitos que se perderon, como unha pérgola que foi roubada. Nós, nas conversas sostidas co grupo de goberno propuxemos que esta obra da primeria fase do cemiterio municipal se substituíse pola urbanización e construción dun centro sociocultural en Ortoño e que do cemiterio se fixese o proxecto completo e se sacase a concurso con outro sistema de xestión, como por exemplo a licitación de obra pública, dado que o propio cemiterio vai xenerar ingresos. O grupo de goberno decidiu que non era adecuado porque a Casa da Cultura de Ortoño non tiña proxecto. Por tanto a nós non non satisfai totalmente a inclusión desta primeira fase do cemiterio municipal no POS, porque cremos que pode ser un risco investir 200.000 euros se non se executan as obras continuadamente e cunha perspectiva temporal a medio prazo. Imos votar positivamente, pero poñendo de manifesto que a inclusión destas dúas obras no POS 2009 ilustran a incapacidade do goberno municipal para xestionar o orzamento 2008”.
Intervén o concelleiro do grupo municipal popular don Ramón García Argibay  para dicir: “ O tema do cemiterio ten xa moita historia, e a min me gustaría poñer en antecedentes aos presentes, dicindo que probablemente corramos o risco de soterrar estes algo mais de 200.000 euros, por iso nós na comisión manifestamos que non era unha situación que nos gustase, como tampouco nos gustaba  levar no POS a obra da Casa da Cultura.  A diferenza coa  Casa da Cultura é que parece que esta vez si se vai rematar completamente unha obra, a pesares de que xa tiña que estar rematada preto de hai dous anos. Gostaríame deixar clara a diferencia entre a inversión que se pretende realizar no cemiterio coa da Casa da Cultura. Nós á Casa da Cultura dámoslle o visto bo porque nos parece a opción menos mala, pero queremos deixar clara a diferenza entre o investimento para isto e o investimento para a primeira fase do cemiterio. Todo isto demostra que os orzamentos que foron publicitados como os mais altos da historia de Ames non se puideron executar e estaban inflados.
A historia do cemiterio remóntase ao  oito de novembro de 2002, en que saíu no diario “La Voz de Galicia” unha noticia dicindo que un taller de emprego serviría para construír un cemiterio en Ames. Daquela gobernaba o PP, e o concello, como promotor da obra, tería unha subvención da Consellería de Familia por un total de  case 954.000 euros. Eran  15.000 metros cadrados, 2.172 nichos, a posibilidade dun tanatorio e un centro de culto, unha zona ampla de aparcamento e tamén a posibilidade de que co tempo se instalase un crematorio. O concello tería que se encargar do adecentamento da superficie e esa obra debería comezar en decembro do ano 2002 pola operatividade do obradoiro de emprego. Agora no 2008 veñen cunha primeira fase dun proxecto que non coñecemos, non sabemos cántas fases serán, non hai prazos nin garantía de continuidade. As seguintes fases non están proxectadas, nin cuantificadas, non hai prazos, non hai partida económica nos orzamentos. E o principal é que non temos garantía de que eses cartos que imos investir ou “soterrar” no cemiterio terán continuidade, e insisto que esta obra comezaba no ano 2002. 
A filosofía dun proxecto por fases debería ser que cada unha teña utilidade, que poda ser susceptible de uso, e así o di a Lei 30/2007, concretamente o artigo 74:  “non poderá fraccionarse un contrato coa  finalidade de diminuír a contía do mesmo e eludir así os requisitos de publicidade ou os relativos ao procedemento de adxudicación que corresponda” No seu apartado 3º dí: “ Cando o obxecto do  contrato se xustifique debidamente no expediente poderá preverse a relación independente de cada unha das súas fases ou partes mediante a súa división en lotes sempre que estes sexan susceptibles de utilización ou aproveitamento separado e constituían unha unidade funcional”,  nós aquí non temos esa garantía de poder utilizar o cemiterio nesa primeira fase, é unha opinión nosa, e botamos en falta un informe de secretaría sobre este tema. Seguimos avanzando e vemos que ata o día 25 de febreiro do ano 2004, xa gobernando en coalición, non se retomou a decisión nun pleno en que por unanimidade se aprobou ¿a segunda fase? ¿e agora estamos a falar da primeira fase?  O 26 de febreiro sae unha nota de prensa que di “ o concello de Ames amplía o proxecto de cemiterio municipal”,  fala tamén do taller de empleo e di que o orzamento é duns tres millóns de euros, comentando tamén que debido á envergadura da obra o cemiterio non está rematado. 
Despois volven vostedes a publicitar (que niso si que son mestres, igual que os do BNG, vémolo a cotío na Xunta de Galicia ),  e chegamos a xaneiro do 2007, en que di a prensa  que as obras da autovía obrigan a parar o cemiterio de Ames e continúa “... alumnos do taller de empleo executaron unha parte significativa do traballo e o concello encargará un proxecto para iniciar as tarefas que están pendentes” Quen coñece este cemiterio sabe ben cal é a situación, e se non invítolles a ir alí e comprobalo. Tamén se dicía na prensa que o concello prevía encargar un estudo que concretase as actuacións necesarias para un proxecto único que permitise levar a cabo as obras ¿nunha sola fase? no 2007, falan dunha sola fase. E agora aquí  no 2008falamos dunha primeira fase, creo que está clara a política deste goberno con respecto a este tema. Fálase da construción dun tanatorio e dun crematorio, fíxense vostedes, daquela xa falaban do crematorio, cando non había practicamente nada feito. 
E me esquecía de xaneiro do 2006, en que a prensa tamén dicía que o cemiterio tería crematorio, entre outras cousas, hai case tres anos. E logo xa ven o cúlmen da osadía, o 27 de maio do 2008 o señor alcalde ten a desfachatez de dicir no Correo Gallego que “o cemiterio de Ames se concluirá este ano” ¿nós como imos apoiar isto? é infumable, o collamos por onde o collamos, é unha improvisación cen por cen, obras para facer hai moitísimas, pero a filosofía do plan de obras e servicios é o saneamento e  o abastecemento, ¿que se poidan realizar outras? de acordo ¿que a Casa da Cultura deber rematarse para acabar cunha situación irregular e que é beneficiosa para todos? de acordo, pero nós a esta obra do cemiterio non lle vemos utilidade tal e como está plantexada, veríamoslla se esa fase se desenvolvera de xeito único ou se o proxecto establecese orzamentos para cada unha das fases, pero é que non temos garantía ningunha ¿como imos apoiar esta inversión de “enterro de 200.000 euros no cemiterio? Xa o dixemos na comisión”.
Toma a palabra o señor alcalde don Carlos Antonio Fernández Castro para dicir: “ Moitas grazas pola súa intervención. Ten a palabra o señor Nieto”.

Intervén o concelleiro de infraestruturas e obras don Gustavo Nieto Santiago para dicir: “ Quero clarexar unhas cuestións que se dixeron aquí. O proxecto do  cemiterio municipal tamén pasou por varias fases dende que se fixo ata hoxe. Primeiro atopouse alí un petroglifo e houbo que facer unha modificación. Despois fíxose outra modificación polo paso da autovía. Polo tanto, había un anteproxecto e houbo que modificalo por varios problemas. Do centro sociocultural en Ortoño, dicirlle a Xosé que xa se lle explicou que no momento que o plantexou era moi tarde para facer o proxecto. O PP no  propuxo nada, só dixeron que non ao cemiterio, pero non fixeron ningunha outra proposta nas comisións, para debater e entre todos chegar a un acordo. Por parte do BNG si houbo petición de conversas, pero por parte do PP non. O goberno municipal pensa que as obras propostas son obras importantes e necesarias e por iso as incluímos no POS”.

Toma a palabra o señor alcalde don Carlos Antonio Fernández Castro para dicir: “ Moitas grazas, abrimos unha segunda quenda de intervencións. Ten a palabra o señor Fernández López polo grupo do BNG”.

Intervén o voceiro do grupo municipal do BNG don Xosé Manuel Fernández López para dicir: “Con respecto ao centro sociocultural de Ortoño, esa afirmación de falta de proxecto pode ser unha interpretación, tamén se pode dicir  que a obra estaba no orzamento deste ano, e que de aquí a fin de ano aínda se pode facer o proxecto para executalo no ano 2009, porque anteproxecto teno.  Ao respecto da intervención do señor Argibay dicirlle que no tema da Casa da Cultura de Bertamiráns a única responsabilidade do atraso da obra é achacable á empresa, porque a obra licitouse e iniciouse no ano 2006. Houbo un período inicial de intento de negociación, porque o proceso de rescisión de contrato, é moi longo porque é moi garantista para as partes e nos poñía moitos meses máis tarde, pero as condicións impostas pola empresa foron inaceptables, co que se inicia o expediente de rescisión en marzo, preséntanse alegacións en maio, mes das eleccións, e  o 29 de agosto, cando o BNG xa non estaba no goberno, a nova corporación acorda a resolución do contrato. Así que polo menos no que se refire ao período en que o BNG tivo responsabilidade de goberno, excepto naqueles primeiros meses en que se tentou a negociación, non houbo desidia en absoluto. O que si pediríamos ao goberno municipal en relación ao cemiterio é o compromiso para elaborar o proxecto definitivo e programar as fases para que a secuencia da obra e posta en funcionamento non se rompa, e estea canto antes funcionando o cemiterio”.
Intervén o concelleiro do grupo municipal popular don Ramón García Argibay  para dicir: “Algúns feitos son atribuíbles ao goberno de coalición e outros non. Ao concelleiro señor Nieto teño que dicirlle que nos fixemos propostas e ademais por escrito. E non fixemos propostas antes porque non tivemos o proxecto ata dous días antes da comisión. Se tiveramos un proxecto explicando as fases,  orzamentadas e claras,  nós a isto dábamoslle para diante, pero se nos enseñan este proxecto dous días antes da comisión, onde a memoria di textualmente nalgún sitio que “la instalación se iniciará en la parte alta del vial uno...”, e así varias veces, sen especificar mais..., despois da comisión, nos achegan un escrito asinado o 31 de outubro de 2008, que se nos entrega a posteriori. ¿Como imos apoiar esta proposta? É inapoiable, porque ademais se facemos unha análise do anexo  das inversións dos orzamentos do 2008 polo autor do proxecto, que nós sempre dixemos que eran orzamentos inflados, e sumamos, vemos que o resultante das inversións previstas, presupostadas, para o ano 2008 é de doce millóns e pico de euros, e executado no ano 2008 cero. Se ao orzamento de 33 millóns e medio de  euros lle quitamos doce millóns cento catorce mil quinientos euros, calculen vostedes cánto se executou no noso concello. Ao final o tempo da e quita razóns, e neste caso a razón xa sabemos de que lado está ¿como imos fiarnos deste proxecto que non ten garantía de continuidade? 

Claro que temos moitas mais obras para facer que hai que facelas, pero non collendo os cartos do POS.  Repito que non podemos estar de acordo,  sería un acto de irresponsabilidade, desvestir un santo para  vestir outro. Se a xestión orzamentaria e municipal fora como Dios manda teríamos dos doce millóns (que nós xa avisamos de que era imposible facer ese alleamento en época de crisis, pero para os socialistas a crise non é tal) polo menos iniciados os expedientes de alleamento, porque que eu saiba non hai nin un só iniciado. Estamos a favor  da Casa da Cultura,  pero co cemiterio non podemos estar a favor porque sería un acto irresponsable”.
Toma a palabra o señor alcalde don Carlos Antonio Fernández Castro para dicir: “ Moitas grazas pola súa intervención.  Sería moi extenso contestar a todo o que se dixo aquí, sobre todo cando se basean en recortes de prensa, asunto sobre o que non temos ningún control. Como exemplo dicir que eu hoxe mesmo lin nun xornal algo sobre a Aula da Natureza “de Teo no concello amiense. 
Os recortes de prensa poden valer como referencia, podemos ir ás hemerotecas para repasar a evolución dun feito, pero non como argumentos serios para ilustrar unha intervención ampla e detallada. 
Os obradoiros de emprego empezaron, na súa primeira edición,  en decembro do ano 2002 co anterior goberno, e, este primeiro obradoiro, rematou no ano 2003 xa con este goberno, e hai que ter en conta que os labores para os que se destinaron  eran para oficio de canteiro, carpinteiro, etc... e cando se fala de preto dun millón de euros non é un investimento real, xa que unha parte importantísima é para pagar aos alumnos-traballadores, polo tanto non hai un millón de euros, porque para obra - investimento, materiais-  é unha parte mínima. Logo houbo un segundo obradoiro, que se fixo xa co goberno de coalición, e con isto contesto sobre todo a unha das intervencións do señor Fernández López, vai ser difícil rematar a obra nesta lexislatura, porque entraron en xogo toda unha serie de imprevistos que foron trastocando o asunto. En primeiro lugar a concentración parcelaria Biduído-Bugallido II, que aínda hoxe non está completamente rematada, o cal nos impediría neste momento por exemplo facer o aparcadoiro. Segundo, o tema da autovía Santiago-Ames-Brión, que por causa do apoio dun viaduto se viu modificada no seu proxecto inicial trasladando os apoios 30 metros cara Santiago e afectando a unha parte do cemiterio, que ocasionaron unha expropiación. En terceiro lugar a aparición do petroglifo, que mesmo ten paralizado o proxecto da urbanización dos Batáns, este elemento etnográfico está sendo analizado e sendo obxecto de ditame  pola Delegación Provincial de Patrimonio. Foron avatares que evidentemente alteraron o ritmo do cemiterio, pero eu insisto unha vez mais en que nesta lexislatura é obxectivo do grupo de goberno rematar o cemiterio, pero para facelo é necesaria unha partida orzamentaria bastante elevada da que neste momento non dispoñemos. É posible que o ano que ven si a teñamos, ou incluso xa nos próximos meses, de forma rápida e inmediata, pero de momento hai que ir facendo o que se pode. 
Encargamos esta separata do  proxecto a un arquitecto, o cal nos dixo que era posible ir facendo esta obra por etapas, neste momento tíñamos uns 200.000 euros para destinar a este asunto, que non queremos que se perdan e gustaríanos deixar, ao remate desta lexislatura, a execución do cemiterio municipal como un logro para Ames. Como compromiso político non debe quedar a mais mínima dúbida, porque trae moitos problemas  non ter un cemiterio onde albergar aos nosos defuntos. Polo tanto imos facer todos os esforzos que sexan necesarios para tratar de rematalo nesta lexislatura como un servizo básico esencial para a nosa poboación. Queda explicitado o compromiso de que é un obxectivo político de xestión para este goberno municipal”.
Rematadas as intervencións o pleno da corporación,  por maioría simple,  cos votos a favor dos nove representantes do grupo municipal socialista e dos cinco representantes do grupo municipal do BNG e a abstención dos sete representantes do grupo municipal popular, deu aprobación ao plan de cooperación ás obras e servizos de competencia municipal (POS 2009) e  adoptou os seguintes acordos:
1. “Aprobar o Plan de cooperación ás obras e servizos de competencia municipal 2009 no que se recollen os investimentos que o Concello ten previsto realizar no POS 2009, integrado polas seguintes obras e de acordo co financiamento que se indica:

	Denominación da obra
	Estado +

Deputación
	Concello
	Presuposto

	Sala de exposicións anexa á Casa de Cultura
	248.410,49
	30.235,92
	278.646,41 €

	Fase 1. Proxecto de urbanización cemiterio municipal de Ames
	190.209,42
	23.152,12
	213.361,54 €

	TOTAIS
	438.619,91€
	53.388,04 €
	492.007,95 €


2. Aprobar os proxectos das obras incluídas na anualidade 2009 e que se relacionan no punto anterior.

3. Aprobar o Plan complementario do ano 2009 no que se inclúen as obras que a continuación se indican:

	Denominación da obra
	Presuposto

	Saneamento e abastecemento tras campo de fútbol de Ortoño
	  38.229,55 €

	Canalización pluviais en Biduído de Abaixo
	  92.468,17 €

	TOTAIS
	130.697,72 €


4. Declarar que o Concello dispón dos terreos, augas e servidumes para a execución das obras, e que ten resolto o relacionado coas concesións e autorizacións administrativas que legalmente sexan necesarias.

5. Comprometerse o Concello a incluír no orzamento municipal do 2009 os fondos necesarios para facer fronte á achega municipal das obras incluídas na anualidade do 2009.

6. Solicitar á Excma. Deputación Provincial da Coruña, a delegación neste Concello da contratación e execución das obras incluídas no plan, que se entenderá aceptada se ésta prodúcese efectivamente.

7. Facultar expresamente ó Sr. Alcalde-Presidente para todo o relacionado coa tramitación e xestión do presente acordo e o correspondente expediente”.

Intervén o concelleiro do grupo municipal popular don Ramón García Argibay  para dicir: “ Quero facer unha explicación de voto. O noso grupo municipal abstívose neste punto porque non había opción de votar por separado os dous proxectos”.
C) PARA CONTROL DO GOBERNO: 
7. Mocións.- 

7.1. Moción do grupo municipal popular para a reordenación da frecuencia da rede semafórica e da sinalización no alto do Milladoiro para aumentar a seguridade dos viandantes.
Toma a palabra o señor alcalde don Carlos Antonio Fernández Castro para dicir: “ Como en todos os casos ten a palabra o representante do grupo propoñente para facer a presentación desta moción. Ten a palabra o señor Argibay”.

Toma a palabra don Ramón García Argibay  para dar lectura á moción do seguinte teor:

MOCIÓN PARA A REORDENACIÓN DA FRECUENCIA DA REDE SEMAFÓRICA E DA SINALIZACIÓN NO ALTO DO MILLADOIRO PARA AUMENTAR A SEGURIDADE DOS VIANDANTES.

EXPOSICIÓN DE MOTIVOS

No alto do Milladoiro, na confluencia das rúas Castelao, Rosalía de Castro e a Madalena, hai unha densidade de tráfico de vehículos moi elevada, se a iso sumamos a cantidade de persoas qaue a diario pasa por esta zona, obtemos unha situación complicada na dualidade vehículos-peóns que fai que os viandantes teñan que afrontar a miúdo situacións de risco. 
Dous motivos que consideramos factor de risco é a actual configuración na freacuencia dos semáforos e a deficiente sinalización (adxuntamos fotos). A situación actual nesta zona das frecuencias é a seguinte: 

-Cando o semáforo da rúa da Madalena que regula o paso dos vehículos en dirección a Padrón, está en ámabar o semáforo do paso de peóns da rúa Rosalía de Castro está aberto.

-Cando o semáforo da rúa Rosalía de Castro que regula o paso dos vehículos que van en dirección Santiago-Padrón está verde, o semáforo dos peóns que cruzan pola rúa da Madalena está aberto, isto provoca con certa frecuencia, situacións perigosas. Ademais, o sinal que avisa do paso de peóns, tapa parte do semáforo que regula o paso dos vehículos.

-Unha situación similar prodúcese na rúa Castelao, cando os vehículos que veñen por Rosalía de Castro no sentido Padrón-Santiago teñen o semáforo en verde, os peóns que cruzan nesta rúa tamén teñen o paso aberto.

Debido ao gran número de persoas que transitan por esta zona, e debendo ter como principal obxectivo priorizar o tránsito peonil coa maior seguridade posible, o Grupo Municipal Popular propón ao pleno a seguinte 

MOCIÓN

-Facer unha nova regulación dos semáforos no alto do Milladoiro co fin de priorizar o paso dos peóns sobre os vehículos, de tal xeito que non se dean coincidencias de paso tal e como se mencionou anteriormente.

-Facer un análise para reordenar os sinais horizontais e verticais, de xeito que non ocorran situacións como a de que un sinal tape un semáforo e que tanto os vehículos como os peóns vexan con claridade e suficiente anticipación esta sinalización.

-No caso de que o Concello non teña todas as competencias necesarias para realizar estas actuacións por ser unha das vías afectadas a Nacional 550, realizar as xestións oportunas coas administracións correspondentes co fin de coordinar de forma conxunta todas as intervencións.
Continúa o concelleiro don Ramón García Argibay  para dicir: “ Esta é unha moción que foi presentada o día 19 de xullo do 2008, e estaba pendente dunha serie de informes. Como xa é coñecida de todos, simplemente vou explicar o que se pretende, que é a reordenación da frecuencia da rede semafórica e da sinalización no alto do Milladoiro co único obxectivo de aumentar a seguridade das persoas, que circulan por alí frecuentemente. Cremos que é posible facer esa modificación para garantir a seguridade e como ben dicía o alcalde estábamos pendentes duns informes, tanto da empresa como da policía local, que temos dende o día 1 de setembro do 2008,  nos parecen positivos, e se non recordo mal na comisión se falou de facerlle caso ás recomendacións dos informes e ver como funcionaba o tema da seguridade e, no caso de que non dera resultado, contemplar a posibilidade de volver a modificar a situación. Falado, pois, na comisión correspondente e chegado a un acordo, evidentemente o noso voto vai ser afirmativo”.
Toma a palabra o señor alcalde don Carlos Antonio Fernández Castro para dicir: “ Moitas grazas. Unha vez feita a introdución por parte do grupo propoñente abrimos unha quenda de intervencións. Polo grupo municipal do BNG ten a palabra o señor Santomil”.
Intervén o concelleiro do grupo municipal do BNG don David Santomil Mosquera para dicir: “ Boas noites. A pesares de que esta moción non ten un carácter exclusivamente político como se indicaba no escrito da alcaldía do 30 de xullo, o grupo municipal do BNG considera que o trasfondo político desta moción é moi importante e vai mais alá do exposto polo partido popular. Sae a debate unha vez mais o problema de tráfico na nacional 550, a inseguridade viaria na mesma e as promesas incumpridas do Ministerio de Fomento e do alcalde de Ames no tocante ao Milladoiro. Refírome ás promesas incumpridas, sempre coincidindo en período electoral, sobre a construción dunha variante na nacional 550. 
Xa no ano 2002 o deputado do BNG Francisco Rodríguez reivindicou dos orzamentos estatais a necesidade de incluír unha partida de tres millóns de euros para a variante do Milladoiro, o que non foi atendido polo goberno do Partido Popular. No ano 2005 o goberno do estado, a través do Ministerio de Fomento, en mans do PSOE,  manifestou a súa intención de redactar un proxecto de viabilidade técnica da circunvalación do Milladoiro, que se concretaría cun trazado da variante da nacional 550 nesta localidade. Os orzamentos xerais do estado para o ano 2006 contemplan unha partida económica de 30.000 euros para a redacción do proxecto da variante do Milladoiro, contemplándose explicitamente como  variante do Milladoiro nacional 525, un erro no seu día, pero que en todo caso o que deixou patente foi que o que se pretendía destiñar a este tema eran 30.000 euros. No ano 2006 non se finaliza o proxecto. Nos orzamentos do estado para o ano 2007, o Ministerio de Fomento contempla 20.000 euros máis para o estudo da variante do Milladoiro,  posteriormente unha emenda fixa 60.000 euros para este ano e para o ano 2008  20.000 euros máis, pero seguimos sen ver ese documento. Chegamos a maio do ano 2007 e as eleccións municipais. O PSOE ponse en marcha e o Ministerio de Fomento e os alcaldes socialistas de Oroso,  Santiago e Ames véndennos un novo proxecto. Vemos nos titulares de prensa “Fomento proxecta unha nova autovía entre Santiago e Padrón para resolver os problemas de tráfico”, en palabras do deputado socialista Ceferino Díaz  o asunto vai en serio. O partido socialista de Ames, en plena campaña electoral distribúe varios folletos nos que da por feito a humanización da Avenida Rosalía de Castro e a solución dos problemas de tráfico no Milladoiro. Pero segue sen materializarse o proxecto. Unha auténtica tomadura de pelo para Galicia e para o noso concello, e por suposto, para os veciños e veciñas do Milladoiro. 
Levamos catro anos para un estudo ¿este é o interese do goberno do estado en facer a variante do Milladoiro?, despois de todos os trámites administrativos que son precisos e que están pendentes ¿falaríamos do ano 2015? e mentres tanto os veciños e veciñas do Milladoiro seguen a sufrir as consecuencias do tráfico rodado, da contaminación acústica, da contaminación ambiental e da inseguridade viaria. Non teñan vostedes a menor dúbida de que o BNG seguirá a insistir no pleno deste concello, no parlamento de Galicia, no parlamento do estado e na rúa se é preciso   da necesidade de  realizar canto antes este proxecto para que a variante do Milladoiro sexa unha realidade canto antes. Polo de pronto o BNG, en negociacións co goberno estatal xa conseguiu 500.000 euros, e o BNG de Ames presentou unha moción en abril deste ano onde solicitamos que se indicase na autovía Milladoiro norte e Milladoiro sur, coa finalidade de facilitar o desvío do tráfico pola autovía a través do corredor Pardiñas-As Galanas, moción aprobada por unanimidade e que aínda non se executou, e van sete meses. Nós polo pronto demos traslado ao parlamento. En relación á seguridade viaria na nacional 550 Avenida Rosalía de Castro, máis do mesmo, xa que no informe sobre os semáforos que regulan a parte alta do Milladoiro, indícase como posible solución os ámbar intermitentes, que reforzarían un pouco mais a seguridade dos peatóns. Primeiramente queremos dicir que o informe remitido por Televent está en castelán, polo que rogamos que en vindeiras ocasións se faga en galego. En segundo lugar insistir en regular os semáforos e non só en  instalar semáforos ámbar intermitente como pon o informe. Xustamente no semáforo da rúa da Madalena, o ano pasado un vehículo pesado con dirección Padrón, cara á dereita, estando o semáforo de Rosalía de Castro do paso de peóns en verde, e cruzando nese momento unha nena, atropelouna con consecuencia de morte. 
O certo é que a seguridade viaria no Milladoiro e nos accesos é moi deficitaria. Quixéramos lembrar tamén que o BNG de Ames presentou unha moción en abril deste ano coincidindo coa apertura da autovía para mellorar a seguridade no alto do Milladoiro, e a día de hoxe seguen sen colocarse todas as sinais de límite de velocidade, sen pintarse os pasos de peóns nas rúas de acceso ao parque empresarial e sen sinalizarse a existencia dos pasos de peóns. Pedimos que se executen esas actuacións antes de lamentar unha nova fatalidade, e de paso tamén na Travesía do Porto, solicitamos a mellora inmediata da seguridade viaria. E xa para rematar lembrar unha vez mais as promesas incumpridas polo goberno do estado e polo goberno local de Ames nesta lexislatura, que sinceiramente creo que perderon a credibilidade dos veciños e veciñas do Milladoiro. Queremos realidades, non promesas e foguetes ao aire que nunca chegan a executarse”.

Toma a palabra o señor alcalde don Carlos Antonio Fernández Castro para dicir: “ Moitas grazas pola súa intervención. Nesta primeira quenda ten a palabra don Gustavo Nieto”.
Intervén o concelleiro de infraestruturas e obras don Gustavo Nieto Santiago para dicir: “ Simplemente reiterar o que xa dixemos na comisión informativa,  que á vista dos informes da policía local e de Televent,  tentar como primeira medida poñer os semáforos en ámbar para ver cómo axudaría a mellorar a seguridade. Manifestar o noso voto a favor”.
Intervén o concelleiro do grupo municipal do BNG don David Santomil Mosquera para dicir: “ Reiterar que as mocións están aí. Os orzamentos do estado e do concello están aí.  En todo caso volveremos sobre este tema no futuro”.
Toma a palabra o señor alcalde don Carlos Antonio Fernández Castro para dicir: “ Moitas grazas. Se se considera necesario abrimos unha segunda quenda de intervencións”. 

Intervén o concelleiro do grupo municipal popular don Ramón García Argibay  para dicir: “ Dicir que contido político teñen practicamente todas as iniciativas que se traen a pleno, porque por sorte ou desgraza se toman dende a política, pero hai que mirar sempre a utilidade da moción. Quixemos presentar esta moción para mitigar un pouco mais os problemas de seguridade no Milladoiro,  dunha forma sencilla e barata porque sabemos que hai outros mecanismos, pero que son moito mais costosos se ben coincido en que deberían estar encamiñados. O outro día me dicía un veciño de Ames que a diferenza entre o partido socialista e o partido popular era que eles teñen un master en márketing e vós aínda non estades matriculados, o cal pensamos que é unha vantaxe. A cuestión é moi seria, porque evidentemente a seguridade da nacional 550 é unha materia pendente que hai que resolver canto antes, e o grupo do BNG levou unha iniciativa ao parlamento que penso que todos os grupos da oposición apoiamos. Agora falta que os que teñen a decisión de investir os cartos o fagan.  Nós dixemos moitas veces que a variante a víamos moi difícil de construír. Tamén fixemos unha moción para liberar a peaxe da autovía do Atlántico no tramo Santiago-Padrón como unha posible solución alternativa. 

A diferenza doutras medidas, a reordenación semafórica é unha cuestión sinxela de facer, e pode ademais facerse dunha forma inmediata.
Y no puedo dejar pasar la referencia que hizo el  BNG a que el informe de Televent esté en castellano, no me parece correcto, ya que, que yo sepa, en Galicia (con c) hay dos idiomas oficiales y así lo regula el Estatuto de Autonomía, y son el castellano y el gallego, y fijaros que no digo el idioma español, y fíjense que en el tema del bilingüismo incluso hay recomendaciones que dicen que se debe presentar documentación en castellano y documentación en gallego, y otra cosa que me gustaría matizar, ya que me lo habéis puesto de esa manera, es que yo nunca digo español y gallego sino castellano y gallego, porque considero que el gallego es español, esa es la diferencia”. 

Toma a palabra o señor alcalde don Carlos Antonio Fernández Castro para dicir: “ Suficientemente debatido o tema someterémolo a votación, non sen antes ter a oportunidade a alcaldía de mediar nesta discusión. En primeiro lugar, para clarexar que as cousas non están paradas,  non van todo o rápido que nós quixéramos, pero en absoluto están paradas. No rexistro de entrada, hai uns días, entrou unha petición por parte dun consulting andaluz que está traballando no estudo previo da variante do tramo que vai de Sigüeiro-Oroso a Padrón, pedíndonos documentación detallada municipal porque están traballando en varias alternativas. Algunha desas alternativas, segundo oín ao alcalde de Teo, pasaría polo seu territorio, e el  non quería mais cruces por alí, polo tanto pregúntenlle ao seu compañeiro de partido e verán como ten bastante mais información que vostedes.  Si que se está traballando nas alternativas e precisamente a queixa que manifestou o alcalde de Teo na xuntanza da Mancomunidade, polo tanto non nunha conversa privada, foi que xa non quería mais cruces porque xa lle cruzaran bastante o concello con autovías, o cal quere dicir que cando menos unha das alternativas que se barallan cruza polo concello de Teo. Outra cuestión distinta é que as alternativas non vaian tan rápidas como todos quixéramos porque son obras complicadas. 
A min faime graza que ao fío dunha moción sobre a frecuencia de rede semafórica no Milladoiro  -e eu son moi condescendente nese sentido- se chegue a falar da liberalización da peaxe da autoestrada do Atlántico, como ven de mencionar o señor Argibay. Hai que acudir á coherencia:  fala de liberalizar de peaxe unha autoestrada o mesmo grupo político que prorrogou a súa privatización? Creo que foi, ademais,  precisamente o ano que remataba a concesión e pasaba a ser unha autoestrada do Estado, quen polo tanto liberaría de peaxe,  se o consideraba oportuno, e, despois, faría as modificacións. Porque agora mesmo ten que estar a negociar coa concesionaria, por exemplo, para o o desdoblamento dos carrís que se queren facer para a cidade da cultura e algunha outra cousa mais, como un nó de comunicación que se pretendía establecer no Milladoiro coa estrada que vai ir de Galanas a Cacheiras, que non soamente é un proxecto, senón que está debuxado en varios sitios, de modo que a liberalización non pararía exclusivamente no Milladoiro, iría máis abaixo, cara ás Galanas. Recorden que vostedes, o grupo popular,  gobernaron España, e durante ese goberno ampliaron a privatización desa autoestrada. 
En Ames, nos catro anos de goberno de coalición e no ano e medio de goberno monocolor,  tentamos facer o que puidemos. Nos 32 anos anteriores permitiuse que se construíra no Milladoiro a carón dunha estrada nacional e sen ningún tipo de separación, o que non é responsabilidade mais que de quen gobernaba naquel momemto, e agora rasgámonos todos as vestiduras. Pois ¡alguén tivo a responsabilidade de facer auténticas moles na beirarrúa con menos de 25 metros de separación! E outros, evidentemente, téñena de non quitala rapidamente dalí ¡pero alguén permitiu que iso se fixera!  Vostedes gobernaron oito anos en Madrid e tampouco vin eu que fixeran ningún progreso especial para o Milladoiro, con ministros galegos, e oito anos tamén dan para algo se hai verdadeira vontade de facelo, e dezaseis anos ininterrompidos na Xunta de Galicia tamén dan para facer algo se hai vontade. 
Respecto da intervención do señor Santomil, non me pareceu nada ben estruturada e non a comparto en absoluto. Hai que ter sempre moito coidado co que se fala, vostede empezou falando dunha intervención de Francisco Rodríguez no parlamento do Estado reclamando tres millóns de euros para facer a variante do Milladoiro, e fala vostede de 500.000 euros (non de tres millóns) para o ano que ven. Dialecticamente,  ningún problema en atribuírllos, pero non é certo, porque os 500.000 euros estaban previstos xa no orzamento do Estado, e voulle explicar ademais que cando o señor Rodríguez pedía tres millóns de euros iso era unha atrocidade, porque mesmo hoxe aínda que os conseguíramos non servirían para nada, porque para gastalos nun ano hai que ter proxecto, estudo informativo completado, a ISA (análise ambiental), e a partires de aí licitar obra, como eses pasos son previos e se van retrasando no tempo, con bo criterio retiraron aquela petición inicial dos tres millóns e contentáronse cos 500.000,  porque é imposible gastar mais no ano que ven.
Están ben eses 500.000 euros para rematar o estudo informativo previo máis o estudo  de impacto ambiental, e todos os estudos precisos para ter un proxecto definitivo.  E o día que o teñamos non hai que pedir tres millóns senón probablemente 25 millóns de euros, porque unha autovía libre de peaxe dende Sigüeiro ata Padrón non se fai por menos. O que temos que facer é presionar, porque xa hai varias alternativas sobre o papel, e despois seguramente teñamos que vir aquí e votar unanimemente, a poder ser. Insístolle en que se fixe na coherencia, porque empezaban pedindo tres millóns e pactaron a nivel do estado 500.000 euros, hai que ter coidado co que se di, porque o BNG aplaude os orzamentos do ano que ven e só levan 500.000 euros, que era o que ían levar. Qué fácil é cando un se senta nos escanos da oposición ser maximalista cando se xoga “de farol”, e cando un se senta a “pisar moqueta” e asinar un acordo político cos demais grupos da oposición,  hai diferenza”.
Rematadas as intervencións o pleno da corporación, por unanimidade dos seus membros, acorda dar aprobación ao ditame emitido na comisión informativa sobre a moción do grupo municipal popular para a reordenación da frecuencia da rede semafórica e da sinalización no alto do Milladoiro para aumentar a seguridade dos viandantes, tomando así en consideración o informe técnico emitido por Televent que recolle como posible primeira solución a de instalar dous semáforos ámbar intermitente en Rosalía de Castro de xiro á dereita ata as rúas Madalena e Castelao . Con estes dous semáforos quedaría reforzada un pouco mais a seguridade dos peóns destas dúas rúas e poderíamos respectar os sesenta e sete segundos de paso de peóns sen necesidade de reducir o tempo a catorce segundos.
7.2. Moción do grupo municipal do BNG para impulsar un servizo ferroviario de cercanías entre Santiago de Compostela e Vilagarcía de Arousa. 
Intervén a concelleira do grupo municipal do BNG dona Mercedes Vidal Baamonde para dicir: “ Como case sempre que o BNG presenta unha moción, o primeiro que facemos é lela porque queremos que conste literalmente en acta e por respecto ao público asistente.
MOCIÓN DO GRUPO MUNICIPAL DO BNG PARA IMPULSAR UN SERVIZO FERROVIARIO DE CERCANÍAS ENTRE SANTIAGO DE COMPOSTELA E VILAGARCÍA DE AROUSA. 
Como é ben sabido estase a construír a nova vía para o tren de velocidade alta que unirá a Coruña con Vigo e, como consecuencia, existe unha alta probabilidade de que desapareza en poucos anos o tránsito de trens polo actual trazado.
Está constatado que o tren é un medio de transporte colectivo respectuoso co medio ambiente, seguro e económico para os usuarios; así mesmo cumpre unha clara función de vertebración social e do territorio por alí por onde transcorre. Tampouco se lle escapa a ninguén que os problemas de mobilidade que viven hoxe miles de persoas na comarca precisan de solucións diversas e complementarias.

Dende o BNG entendemos que o treito de cercanías Santiago-Vilagarcía é obxectivamente necesario para un desenvolvemento ambicioso do tecido socioeconómico da comarca de Santiago de Compostela, na que o noso concello está incluído. Esta liña permitiría o mantemento da actual vía en uso para cercanías de pasaxeiros e mercadorías. 

O BNG considera necesario que se teña en conta, nunha perspectiva estratéxica, ao noso concello na planificación de mobilidade por ferrocarril, especialmente os dous núcleos urbanos de Milladoiro e Bertamiráns. Hai que ter en conta que o Milladoiro é o segundo núcleo urbano máis poboado da comarca, despois de Santiago de Compostela.

Polo anteriormente exposto o grupo municipal do BNG solicita do Pleno da Corporación a adopción dos seguintes acordos:

ACORDOS

1.- Solicitar ao goberno do Estado que non desmantele a infraestrutura ferroviaria do antigo trazado entre Santiago de Compostela e Vilagarcía ao considerar que esta infraestrutura poderá dar servizo a un futuro servizo de cercanías.

2.- Reclamar que se recollan nas Directrices de Ordenación do Territorio de Galicia, actualmente pendentes de aprobación, un servizo de tren de cercanías entre Santiago e Vilagarcía, como se prevé para a conexión Tui-Vilagarcía e A Coruña-Ferrol pasando por Betanzos. Así mesmo reclamar a conexión do Aeroporto de Lavacolla con futura estación intermodal, tal como recolle o PXOM.
3.- Solicitar aos organismos correspondentes (Consellarías, Adif...) que na planificación estratéxica de mobilidade na comarca de Compostela se estudie a posibilidade de integración ferroviaria dos núcleos de Bertamiráns e Milladoiro na rede de cercanías, que ademais debe ter unha conexión con Santiago e o Aeroporto de Lavacolla.

4.- Paralelamente, trasladar ao señor presidente da Xunta de Galicia e ás consellarías competentes esta iniciativa, para que fagan as xestións necesarias conducentes á implantación dun tren de cercanías mellorado entre Santiago de Compostela e Vilagarcía de Arousa pola actual vía.

5.- Iniciar contactos cos representantes dos concellos de Padrón, Ames, Teo, Pontecesures, Valga, Catoira e Vilagarcía, que son polos que pasa a vía actual, para tratar de potenciar un servizo de cercanías”.
Continúa a súa intervención a concelleira dona Mercedes Vidal Baamonde dicindo; “Entendo que o texto da moción é bastante claro, e así se debeu de entender na comisión porque nin o partido popular nin o partido socialista fixeron ningunha pregunta, aínda que non explicitaron o sentido que tería o voto neste pleno. Dende todas partes érguense voces reivindicando o tren de cercanías porque non son as vías de alta capacidade as que diminúen as emisións de CO2 a atmosfera nin vai ser o AVE o que facilite o transporte das persoas para os seus labores cotiás. Nas Directrices de Ordenación do Territorio publicadas pola Consellería de Política Territorial, Obras Públicas e Transporte fálase moito de cohexionar o territorio, facilitar a mobilidade, o desenvolvemento harmónico e sostible, pero pouco do tren como sistema de transporte que reúne todas estas cualidades. 
Fálase moito do AVE, como se a xente só vivira nas grandes cidades e só se movera entre elas, e Galicia é moito máis que as áreas metropolitanas de Ferrol- A Coruña ou Vigo-Pontevedra. Que siga existindo o camiño de ferro entre Santiago e Vilagarcía é importante para o desenvolvemento da comarca de Santiago, por iso queremos que o pleno do concello de Ames aprobe esta moción e pida que o goberno do estado non desmantele a vía. Tamén queremos que acorde solicitar á Consellería de Política Territorial que estableza un servizo de cercanías entre Santiago e Vilagarcía con paradas en Ames. Por último, quixemos recoller nesta moción a aspiración que temos moitos veciños e veciñas de Ames, recollida no plan de acción da Axenda 21, de estudar a posibilidade de que Bertamiráns e O Milladoiro estean comunicados e integrados na rede de cercanías con Santiago de Compostela. O tren lixeiro é un sistema de transporte respectuoso coa natureza, barato, accesible, rápido, vertebra o territorio e pode ser de calidade se as instancias que teñan competencia no seu mantemento e desenvolvemento o ven como alternativa, como cre o BNG”.
Toma a palabra o señor alcalde don Carlos Antonio Fernández Castro para dicir: “ Grazas pola súa intervención. Polo grupo municipal popular ten a palabra o señor Amor”.
Intervén o voceiro do grupo municipal do partido popular don Santiago Amor Barreiro  para dicir: “ Creo que todas as iniciativas encamiñadas a mellorar  o transporte público dos cidadáns son benvidas por todos, e creo que neste pleno xa quedou de manifesto o apoio á proposta impulsada polo concello de Valga, gobernado polo partido popular sobre o tren de cercanías. Nós xa pedíramos no pleno que aquelas vías que quedaran en desuso no noso termo municipal se tentaran recuperar para facer sendas peonís. Anunciamos o noso voto afirmativo a esta moción, que coincide nalgúns aspectos con aquela impulsada polo concello de Valga e aprobada por unanimidade neste pleno”. 
Toma a palabra o señor alcalde don Carlos Antonio Fernández Castro para dicir: “ Grazas pola súa intervención. Polo grupo municipal socialista ten a palabra o señor Nieto”.

Intervén o concelleiro de infraestruturas e obras don Gustavo Nieto Santiago para dicir: “ A dotación dun servizo de cercanías que supoña unha alternativa ao vehículo privado é unha das actuacións que propuxo o goberno autonómico dende que tomou posesión. Converter o tren nunha alternativa de mobilidade,  a súa consideración como transporte sostible e non contaminante. A creación dun servizo ferroviario de cercanías cobra especial relevancia, e por iso a Xunta de Galicia xa ven mantendo contactos cos reponsables do Ministerio de Fomento e con Renfe operadora que ten o servizo destes transportes ferroviarios. 
Está claro que ante o desuso de moitas liñas e pola chegada do AVE haberá que establecer mecanismos para recuperar o uso destas liñas. Así se lle fixo saber isto a Renfe mediante comunicación oficial, respondida xa polo presidente do ente ferroviario onde asegura que non se vai levantar ningunha liña. O establecemento deste servizo de cercanías e a concreción deste obxectivo depende da negociación da Xunta con Renfe, non existen consignacións orzamentarias, e ten que conseguirse a través dunha vía de diálogo, xa aberta entre a Administración Autonómica e o Ministerio de Fomento. A Consellería de Política Territorial, Obras Públicas e Transportes e a directora xeral de transportes xa mantiveron reunións e se  solicitou dos responsables de Renfe, comezando polo seu presidente, a necesidade de que Galicia conte cunha rede de cercanías para prestar un servizo de calidade nas áreas metropolitanas. 
Tamén hai que ter en conta que a futura lei de fomento do transportes propiciará a creación do Consorcio do Transporte, que permitirá ingresar ese servizo ferroviario no conxunto do transporte metropolitano, unificando tarifas. En definitiva, a creación dun servizo de cercanías en Galicia é algo irrenunciable e vai seguir sendo reclamado con toda contundencia por parte da Xunta de Galicia, ao tempo que se vai manter a vixiancia sobre as vías”.
Toma a palabra o señor alcalde don Carlos Antonio Fernández Castro para dicir: “ Grazas pola súa intervención. Abrimos unha segunda quenda de intervencións. Ten a palabra a señora Vidal”.
Intervén a concelleira do grupo municipal do BNG dona Mercedes Vidal Baamonde para dicir: “ Eu tiña coñecemento do posicionamento da presidencia da Xunta de Galicia duns meses ata agora, tamén da moción aprobada no Parlamento do Estado e o paso adiante dado para conservar o tren de cercanías en Galicia. A cuestión é que hai xa corenta e tantos kilómetros levantados  de vías. Que o tren de cercanías ten poucos viaxeiros é certo, pero se se mellorara e tendo en conta que é o sesenta por cento mais barato que o automóbil, probablemente, se potenciara, e terían máis viaxeiros. Para nós é fundamental que non se levanten as liñas e que se fomente o tren lixeiro”.
Rematadas as intervencións o pleno da corporación, por unanimidade dos seus membros, acorda dar aprobación á moción presentada polo grupo municipal do BNG para impulsar un servizo ferroviario de cercanías entre Santiago de Compostela e Vilagarcía de Arousa. 
7.3 Moción do concelleiro don Santos Lorenzo Lorenzo sobre transparencia económica na actividade política local.
Toma a palabra o señor alcalde don Carlos Antonio Fernández Castro para dicir: “ Ten a palabra o señor Lorenzo como propoñente desta moción”.

Toma a palabra don Santos Lorenzo Lorenzo para dar lectura á moción do teor seguinte: 

MOCIÓN DO CONCELLEIRO DON SANTOS LORENZO LORENZO SOBRE TRANSPARENCIA NA ACTIVIDADE POLÍTICA LOCAL.
No contexto actual de cambio nas administracións públicas, cun proceso constante de búsqueda de modelos que incrementen a calidade da xestión pública,  un dos factores claves  debe ser a mellora da calidade democrática dos seus procedementos e actuacións. Unha tendencia que, como é lóxico, tamén está a afectar ao conxunto das entidades locais e que, polo tanto, tampouco pode ser allea ao noso Concello.

O incremento na calidade democrática debe traducirse, ineludiblemente, nun modelo de Concello máis transparente e participativo, no que a comunicación entre administración e veciños (e viceversa) sexa constante, construíndo así un sistema institucional que trate de dar protagonismo aos seus cidadáns.

Na construción deste modelo  transparente de Administración Local parece evidente que un dos aspectos clave debe ser a determinación dunha serie de mecanismos e procedementos que garantan a maior claridade e publicidade posible respecto das actuacións e circunstancias xerais nas que os representantes e  grupos políticos exercen a súa actividade. 

Neste senso, tratando de desenvolver as previsións existentes ao respecto na normativa de aplicación, ao mesmo tempo que se prosigue  cunha liña de actuación xa iniciada en anteriores acordos plenarios, preséntanse unha serie de propostas para a mellora da transparencia respecto dos aspectos económicos directamente relacionados coa actividade política local. Por todo o anteriormente exposto proponse ao Pleno Municipal, para a súa deliberación e votación, o que a continuación se expón:

Que se proceda á execución inmediata do acordado por este Pleno, en sesión ordinaria de 26  xuño de 2008, respecto das declaracións públicas de bens e actividades dos membros da Corporación Local de Ames, regulando o procedemento e forma no que se concretará, dentro dos termos xerais estipulados ao respecto pola normativa vixente en réxime local e protección de datos, co obxecto de que ditas declaracións poidan ser realizadas dentro dos dous primeiros meses de 2009.

Deseñar un sistema de información pública para o  réxime retributivo vixente en cada momento para o conxunto dos membros da Corporación Local, incluíndo o datos relativos ás remuneracións correspondentes ás dedicacións exclusivas e parciais existentes, así como o réxime de indemnizacións aplicable. Dito sistema será obxecto de concreción e debate no seo da Comisión Informativa Permanente de Facenda, Persoal, Reforma Administrativa e Especial de Contas, que, en virtude de acordo plenario de 26 de xuño de 2008, tamén será a encargada de materializar o modelo de declaracións públicas de actividades e bens, co obxecto de que ambas medidas poidan ser aplicadas dentro dos dous primeiros meses de 2009.

Deseñar un sistema de información pública para o réxime de asignacións económicas vixente en cada momento para o conxunto dos grupos políticos municipais. Dito sistema será obxecto de debate, concreción e aplicación nos mesmos termos que os dous asuntos anteriores.

Establecer a obriga de que cada grupo político, dentro dos dous primeiros meses de cada ano, presente, ante o Pleno Municipal, a contabilidade correspondente ás asignacións recibidas, no exercicio pasado, con cargo aos orzamentos municipais. Dita contabilidade deberá ser obxecto de informe  por parte da Intervención e Secretaría municipal, fiscalizando a adecuación legal dos movementos contables realizados. Toda esta documentación deberá constar no expediente correspondente  no momento da convocatoria da Comisión Informativa competente para ditaminar o asunto. A non presentación da contabilidade dentro do prazo establecido, así como a existencia dun informe de reparo legal, por parte de Intervención ou Secretaría, suporá a paralización inmediata das asignacións económicas percibidas polo grupo político incurso nesta situación.

Con respecto á documentación contable correspondente ao ano 2007, esta será obxecto de presentación, xunto coa propia do ano 2008, nos dous primeiros meses de 2009.

Continúa a súa intervención o concelleiro don Santos Lorenzo Lorenzo para dicir: “ Boas noites a todas e a todos. A proposta é clara e concisa e agardo que hoxe no pleno haxa mais comentarios e participación que o outro día na comisión informativa. Creo que de feito debe ser un fito histórico no concello de Ames que se ditaminase un asunto favorablemente só cun voto. Non quero alongarme moito nesta primeira intervención, porque o título da moción é moi explicativo. 
É unha moción que podemos enmarcar dentro do proceso xeral da modernización e cambio da Administración Local no que están inmersas agora as administracións públicas en xeral. Trátase de garantir un sistema de información pública no tocante aos aspectos económicos da actividade política strictu sensu no que atinxe  a nós, aos corporativos, e aos grupos municipais. Básicamente o que se pretende con esta proposta é que se defina un sistema de información pública que garanta que os cidadáns teñan acceso á información respecto dos bens patrimoniais que temos nós os concelleiros e tamén respecto das actividades que desenvolvemos e que podan dar lugar a incompatibilidades. Todos estes son aspectos xa reflexados nun acordo plenario anterior do día 26 de xuño deste ano, por iso no que se refire ao primeiro punto se solicita que se proceda á  execución daquel acordo. A novidade desta moción é que se marcan prazos, que son os dous primeiros meses do vindeiro ano. 
No que atinxe ao segundo punto trátase dun asunto que xa está, a día de hoxe, posto en marcha por outras entidades, na liña que segue a Xunta de Galicia, e está contemplado na normativa do Réxime local. 
O terceiro punto definiría un sistema para que os grupos políticos sexan transparentes respecto das asignacións que reciben. 
Se propón que estes tres puntos sexan concretados na comisión informativa que considero corresponde, que é a comisión especial de contas e reforma administrativa, cun prazo de elaboración e de aplicación, que son os dous primeiros meses do 2009. 
Un último punto, complementario destes, refírese á solicitude de que os grupos políticos deste concello, dado que a día de hoxe están recibindo unha asignación económica, presenten no inicio do ano a súa contabilidade específica, os seus movementos contables, que isto se leve a cabo en pleno e, en caso de que non sexa así ou existan informes de desconformidade de secretaría ou intervención, se paralice a percepción destas retribucións”.
Toma a palabra o señor alcalde don Carlos Antonio Fernández Castro para dicir: “ Exposto o contido da moción abrimos unha primeira quenda de intervencións. Polo grupo municipal do BNG ten a palabra o señor Vicente”.

Intervén o concelleiro do grupo municipal do BNG don Vítor Vicente Díaz para dicir. “ Boas noites. Unha moción semellante a esta, pero mais xenérica, foi presentada polo grupo de goberno hai cinco meses pola vía de urxencia. Naquel momento  o noso grupo municipal votou favorablemente porque entendemos que calquera iniciativa que axude á transparencia da actividade política é positiva, é fundamental para a mellora democrática e o fomento da participación veciñal, pero hai unhas circunstancias que nos chaman a atención. Primeira, no momento en que vostedes presentaron a moción hai cinco meses, o señor alcalde falou de reunir a comisión informativa correspondente¿por que non a convocaron? semella que estiveron vostedes de brazos cruzados dende hai cinco meses despois de presentar a moción pola vía de urxencia.
Entrando no contido da moción, que nós compartimos, puntualizar que o punto cuarto xa está requirido por intervención, porque hai un informe do señor interventor no que se solicita a xustificación da asignación de cada grupo, informe de maio de 2008. Subliñar que o único grupo que presentou as facturas polo momento foi o BNG”.

Intervén o concelleiro do grupo municipal popular don Ramón García Argibay para dicir: “ Cando vimos esta moción sacamos dúas conclusións. A primeira é que entre o compañeiro Lorenzo e o grupo de goberno segue habendo discrepancias. Xa foi presentada unha moción semellante no seu momento e pola vía de urxencia, e por certo nós non estiveramos nesa parte do pleno porque nos ausentáramos como protesta por non traer as nosas mocións a pleno. 
En segundo lugar, nós estamos a favor, como non pode ser doutro xeito, de que haxa transparencia en todos os aspectos económicos e en todo o que a lexislación ten previsto. O compañeiro Santos estivo no pleno de organización, onde quedaron claras moitas cuestións, o que ingresa cada concelleiro saíu  publicado no BOP e nos medios de comunicación,   é accesible a todas as persoas de Ames ou de fóra de Ames, así que cremos que xa existe  transparencia, polo que nos parece que esta moción é inconveniente, sementa dúbidas. Non é que non esteamos de acordo, é que  resulta extemporánea.  Penso que estamos cumprindo a legalidade ao cen por cen. A clase política é exactamente igual que o resto das profesións ou oficios, hainos bos e malos.  Insisto, estamos absolutamente de acordo coa filosofía desta moción pero nona entendemos, sobre todo pola extemporaneidade. 
En canto ao que dixo o señor Vicente de que o BNG é o único grupo que presentou as contas, eu voume limitar a ler o que di o artigo 73 da Lei de bases de réxime local “ ...o pleno da corporación, con cargo aos presupostos  xerais da mesma, poderá asignar aos grupos políticos unha dotación económica que deberá contar cun componente fixo e idéntico para todos os grupos e outro variable...” (que é o que estamos facendo ata o de agora, se non me equivoco)... en función do número de membros de cada un deles  e dentro dos límites  que en su caso se  estableza con carácter general en las leyes del presupuesto general del Estado...” e logo, noutro apartado, di “...los grupos políticos deberán llevar una contabilidad específica de la dotación a la que se refiere el párrafo segundo de este apartado tres, que pondrán a disposición del pleno de la corporación siempre que éste lo pida”. 
Evidentemente, ata o de agora, o pleno nono pediu. En canto o pleno pida esas contas o partido popular non terá ningún inconveniente en mostralas, e imos mais alá, porque eu non sei se todos os grupos políticos teñen un CIF de grupo municipal,  o partido popular si ten ese CIF, que é  G 70131065, totalmente validado por Facenda e cuxo título é Grupo Municipal Popular Concello de Ames, praza do concello núm. 2 baixo. Non sei se os demais grupos o teñen e aproveito para preguntarllo. Os ingresos que se nos fan a nós dende o concello van a esa conta, e non ao partido popular, mais transparencia imposible”.
Intervén o voceiro do grupo municipal socialista don Francisco Villaverde Marcos para dicir: “ Boas noites a todos e a todas. Dende a presentación da moción no mes de xuño o grupo municipal socialista si  fixo algo, co que replico ao compañeiro Vítor. Tratamos de buscar algún regulamento para levar á comisión unha base de estudo, sabíamos que tanto Santiago como Xixón xa o tiñan feito. Dende entón ademais  hai  un borrador de regulamento da FEMP e xa está na nosa idea ir elaborando un regulamento propio. Como dixo o compañeiro do grupo popular, no BOP de finais do verán saíron publicadas, así como na prensa, as retribucións dos membros da corporación,  consecuencia do pleno de organización, que foi onde se fixaron as asignacións. Creo que é importante reunir á comisión, preparar e estudar o sistema de aplicación e materializar o modelo de declaración que se estableza. Nós temos a nosa declaración presentada en secretaría e penso que por ningún dos membros da corporación  hai problema ningún en que se saiba. A moción  redunda no que xa se presentou en xuño,  eu pediría eliminar o punto catro porque xa se está aplicando, pois a través de intervención se requiriu a cada grupo político presentar a súa declaración”. 
Intervén o concelleiro do grupo municipal socialista don Santos Lorenzo Lorenzo para dicir: “ O primeiro punto, xa o dixen, é semellante ao acordo plenario de xuño, pero a diferenza é que marca prazos, porque estamos acostumados a ver acordos plenarios que non se cumpren, e inclúo a parte de culpa que temos todos, porque presentamos mocións, as traemos e debatimos, aprobamos no seu caso e saen na prensa, e aí quedan, no caixón do olvido. Por iso creo na conveniencia dos prazos. 
E retomando o que dicía o compañeiro popular respecto do artigo 73, o que pido é que o pleno o solicite, , e se o pleno o solicita deberá ser presentada a contabilidade. E o que dicía o señor Villaverde,  isto é o que se di no punto catro, non ten sentido retiralo, porque para que se presente ten que ser solicitado polo pleno, e iso é o que di a moción. Por último, o asunto que levantou suspicacia de que en xuño se presentou unha moción semellante, e agora a presento eu,  dicir que a moción se presenta a título persoal, como concelleiro, de feito a moción presentada en xuño ía encabezada “dende o equipo de goberno” e eu son membro do grupo municipal socialista pero non do grupo de goberno, dende o momento da miña dimisión en outono do ano 2007. Esa é unha matización importante, porque xa varias veces xurdiu esta confusión”.

Toma a palabra o señor alcalde don Carlos Antonio Fernández Castro para dicir: “ Moitas grazas pola súa intervención. Abrimos unha segunda quenda de intervencións. Ten a palabra o señor Vicente”.
Intervén o concelleiro do grupo municipal do BNG don Vítor Vicente Díaz para dicir. “ Quixera retrucar a intervención do compañeiro Argibay no que se refire a sementar dúbidas, porque a dúbida pode ou non existir en cada cidadán, pero o que está claro é que mocións deste tipo ao que axudan é á transparencia. É un acto de mellora da calidade política. 
Estamos completamente de acordo co compañeiro socialista e compartimos plenamente tanto a moción como o que acaba de expoñer. O señor Argibay leu un par de leis e eu se quere podo lerlle o informe de intervención, ou incluso,  se a alcaldía mo permite, pode o señor interventor mesmo dar conta do contido do seu informe técnico. A nós non nos fai falla ningún CIF, porque todas as nosas facturas e  documentación se lle aporta ao servizo de intervención. En canto á intervención do señor Villaverde, que dixo que nestes cinco meses estiveron buscando un regulamento. Eu vou dar lectura parcial á acta de xuño, na que o señor alcalde dixo literalmente “trátase de reunir a comisión, que non é unha comisión nova senón unha xa existente no concello e nesa comisión sen ningún guión previo obrigatorio se determine cal é o modelo cal é a fórmula e onde se vai publicitar,  con iso seremos dos primeiros concellos en tomar esta decisión, o que nos parece interesante como concello emerxente que somos”. 
Efectivamente, Ames é un concello emerxente cun goberno somerxido, onde non se cumpren as mocións que presenta o grupo do bloque nacionalista galego aínda que se aproben en pleno, un concello emerxente onde tampouco se aproban outras mocións que presenta o  outro grupo da oposición, e hoxe incluso podería darse a novidade de que haxa unha moción dun membro do grupo socialista que tampouco sexa ratificada polo grupo de goberno, polos seus propios compañeiros. Son circunstancias cando menos novidosas. Non é razoable que presenten unha moción pola vía de urxencia e pasen cinco meses sen facer nada, cando se hai un grupo que teña tempo para preparar un pleno é o grupo de goberno. Non é comprensible que non se convocase unha reunión dunha comisión xa existente. En todo caso nós o que queremos é subliñar que compartimos esta moción, estamos de acordo co que propón o compañeiro socialista a agardamos a que todos voten en consecuencia”.
Toma a palabra o señor alcalde don Carlos Antonio Fernández Castro para dicir: “ Moitas grazas pola súa segunda intervención. Ten a palabra o señor Argibay polo grupo popular”.
Intervén o concelleiro do grupo municipal popular don Ramón García Argibay para dicir: “ A min o que me sorprende non é a moción en si, o que me sorprende é a sensación de que por unhas discrepancias internas do grupo socialista se teña a sensación de que continuamente se estea atacando á clase política, cando non hai base, porque se houbese unha base mínima habería que recoñecelo, e o tema do CIF  ten importancia, porque senón cómo se diferencian os gastos do partido dos do grupo municipal? Estamos conformes coa filosofía da moción pero o plantexamento nos parece froito dun capricho. O de saír na páxina web é unha opción, pero  creo que hai por aí un informe pendente polo tema da protección de datos, e hai que tomar estas cousas con moita delicadeza porque eu ou calquera de nós temos familia, e  publicar unha certa información na páxina web pódelles afectar”.
Toma a palabra o señor alcalde don Carlos Antonio Fernández Castro para dicir: “ Moitas grazas pola súa segunda intervención. En calquera caso, como houbo unha alusión ao retraso dende o acordo do día 26 de xuño, penso que o asunto merece unha aclaración. Cando o grupo socialista, por urxencia, trouxo aquela proposta fíxoo en base a que probablemente tiñamos mais acceso a determinadas informacións, e, sabedores de que a Comisión Executiva da Federación Española de Municipios e Provincias uns días antes acababa de acordar a constitución dun grupo de traballo ao que lle encargara a elaboración dun código denominado código de bo goberno municipal tomando como base o proxecto que presentou o presidente, Pedro Castro, alcalde de Getafe. Ese documento tiña previsto ser sometido a aprobación da comisión executiva ordinaria a celebrar no mes de setembro.
Inspirados nese acordo trouxemos aquela moción, entendendo que o proceso ía ser rápido e o documento estaría listo nun par de meses, de tal xeito que seríamos os iniciadores do código do bo goberno municipal. A pretensión dese código, entresacando algunhas frases textuais, era que quedara aberto á ratificación de todos os goberno municipais que desexasen adherirse, e dentro do seno da FEMP crearíase un observatorio de avaliación da calidade democrática dos contidos do código. A realidade é que dentro da propia FEMP e dalgúns concellos que tomaron iniciativas nese sentido, empezaron a detectarse algúns problemas legais, algún relacionado coa protección de datos, enlazando co que ven de dicir o señor Argibay, o que motivou que a propia FEMP a día de hoxe  que eu saiba non chegara a aprobar ese código, no que  seguen a traballar, pero por seguridade xurídica mais lentamente das previsións iniciais de dous meses. 
Este código de bo goberno local ten unhas pretensións moi amplas, empeza mencionando o código europeo de conduta dos representantes locais electos e avoga pola aprobación de códigos de conduta que instrumentalicen a bidireccionalidade político-cidadán. Respectando o marco normativo vixente considéranse conveniente unha serie de principios e o deseño dunha serie de instrumentos de goberno que consoliden pautas de comportamento dos cargos electos locais en aras a configurar unha ética pública común. Dicía a propia FEMP naquel momento que o funcionamento da administración local, como a mais próxima ao cidadán,  debe facer da transparencia, a axilidade e a  eficacia a súa bandeira, sendo capaz de suscitar complicidade e confianza coa sociedade para potenciar unha activa participación cidadá. 
Deste modo, o código quería conformarse tamén como un estatuto digno e esixente para os cargos políticos locais, facéndose eco do código europeo,  asegurando a liberdade de exercicio do cargo e unha compensación económica axeitada. Os principios nos que se quere inspirar o código son que os electos locais actúen no desempeño das súas funcións de acordo coa Constitución e o resto do ordenamento xurídico, rexendo as súas actuacións en base á eficiencia e o servizo á cidadanía e defendendo os intereses xerais. Dicíase tamén que os representantes locais fomentarán a transparencia local, e falábase tamén da lealdade política en relación co transfuguismo nas corporacións locais, tema pouco tratado pero moi frecuente. 
Falábase tamén de que os cargos electos deberían fomentar os valores cívicos e utilizar un tono deferente nas súas intervencións tanto entre os membros da corporación como coa cidadanía, así como  que deberán absterse de utilizar os seus cargos para favorecer intereses privados, prohibindo o favoritismo. Tamén se falaba de promocionar a igualdade entre xéneros e evitar actuacións discriminatorias,  compromiso co programa electoral co que se concurrira ás eleccións, á protección do medio ambiente, e falando expresamente da implicación activa contra o cambio climático.
Polo tanto, que a propia FEMP, impulsora deste código, ralentizase as súas actuacións, motivou que este goberno local agardase pacientemente, pois creo sinceramente que debemos estar para coadxuvar no desenvolvemento deste código da mellor maneira posible. 
Neste código tratábanse temas como o que contempla a proposición non de lei do Congreso que insta a un acordo entre as forzas políticas no marco da FEMP, co fin de que garantindo a autonomía local, as retribucións dos cargos públicos aseguren a súa adicación.  
Eu creo que unha cuestión de prazos que nos faga tomar decisións precipitadas, como está sucedendo xa nalgún concello, non é conveniente, é mellor estudar ben as consecuencias e tomar en consideración a experiencia de outros, que é o prudente. Aínda estando de acordo coa filosofía que impregna a moción, que non é nin mais nin menos que a mesma que impregnaba a nosa moción do mes de xuño, a min me parece que este é un tema que deberá quedar sobre a mesa e pasar primeiro pola información que vaiamos obtendo dos que están a traballar, figuras relevantes do dereito administrativo, e vaiamos mentres tanto traballando na comisión informativa correspondente. 
Como xa temos unha moción aprobada, que non fala de prazos, podemos votar que esta moción de hoxe quede sobre a mesa. A ninguén lle gusta votar en contra dunha moción destas características porque é moi manido dicir que quen o fai se opón radicalmente á transparencia, cando non é certo. Nós, de ter que votar en contra, fariámolo non por cuestión de transparencia, senón por unha cuestión de seguridade xurídica para non tomar decisións precipitadas neste momento en que, insisto, os concellos aos que consultamos, ou non tiñan nada regulamentado ou os que o tiñan estaban escarmentados. Eu estou absolutamente decidido a que se avance no código do bo gobeno local, porque ademais sería un éxito do municipalismo español, pero é un tema que hai que tomar con tranquilidade, retirándoo do debate partidario e converténdoo,  nun tema de debate institucional. 
Gustaríame que a regulamentación das retribucións tivera estado aprobado no ano 2003 ou no 2007, pero sería un bo obxectivo conseguir que se poda aplicar ben e cunha fórmula estudada e coa flexibilidade necesaria para que cada concello se vexa ben reflectido,  nas eleccións do ano 2011. Fago, pois, unha chamada á reflexión neste sentido e á oportunidade de que esta moción quede sobre a mesa, xa que ademais non ten informes xurídicos que a sustenten para marcar prazos. Esta é a proposta que eu como alcalde propoño neste pleno. Señora secretaria, cando alguén pide que quede sobre a mesa unha moción ¿se vota primeiro que quede sobre a mesa?
Intervén a secretaria do concello dona Rosa Ana Prada Queipo que di: “ Si”.

Rematadas as intervencións, o pleno da corporación, cos sete votos a favor dos representantes do grupo municipal popular e de oito dos representantes do grupo municipal socialista, e os votos en contra dos cinco representantes do grupo municipal do BNG e do concelleiro do grupo municipal socialista don Santos Lorenzo Lorenzo, da aprobación á proposta da alcaldía de que quede sobre a mesa a moción do concelleiro don Santos Lorenzo Lorenzo sobre transparencia económica na actividade política local.
Toma a palabra o señor alcalde don Carlos Antonio Fernández Castro para dicir: “ Ten a palabra para explicación de voto o señor Vicente”.

Intervén o concelleiro do grupo municipal do BNG don Vítor Vicente Díaz para dicir: “ Estou sorprendido, primeiramente nós votamos esta proposta porque hai un informe de intervención, o cal eu citei antes e solicitei incluso a intervención do señor interventor, pero vexo que vostede non accede á súa intervención. Non sei por qué se produce a votación antes de que o interventor se pronuncie, non entendo o porqué de que haxa mocións da oposición que non viñeron a pleno porque non había informe xurídico, e esta moción, que segundo vostede tampouco o ten, si que ven a pleno. E tampouco entendo por qué hai un concelleiro socialista que presenta esta moción, hai un portavoz socialista que di que estaban buscando un regulamento e hai un alcalde socialista que di que non era polo regulamento senón porque estaban agardando pola FEMP. E tampouco entendo por qué vostede, sabedor destas informacións, na comisión informativa non dixo nada”. 
Toma a palabra o señor alcalde don Carlos Antonio Fernández Castro para dicir: “ Mire vostede, hai moitos ditames con voto de abstención dos diferentes grupos, é unha opción de votación lexítima”.
Intervén o concelleiro do grupo municipal do BNG don Vítor Vicente Díaz para dicir: “ Volvo solicitar que se pronuncie o señor interventor”. 
Toma a palabra o señor alcalde don Carlos Antonio Fernández Castro para dicir: “ Señor Vicente, eu non puxen ningunha obxección a que falara o señor interventor, vostede continuou coa súa intervención e a min deume a sensación de que a lectura do informe xa non era necesario. A votación está feita, a decisión tomada, pero aínda así, como iso non é crucial para a votación posto que nin sequera se rexeitou, o interventor pode falar. De todas formas os funcionarios interveñen para asesorar cando o alcalde precisa asesoramento, e cando non, non é necesario que interveñan”. 
Intervén o concelleiro do grupo municipal do BNG don Vítor Vicente Díaz para dicir: “ Quero dicir, e quero que conste así, que neste pleno o BNG solicitou que algún asunto quedase enriba da mesa, e non se someteu a votación.
Toma a palabra o señor alcalde don Carlos Antonio Fernández Castro para dicir: “ Pero se se tivese que votar naquel momento e non se fixo puido ser un erro, de calquera xeito hai unha diferenza notable co caso de hoxe, o propoñente desta moción non aceptou que quede sobre a mesa, como intúo que é posible unha decisión doutro calibre o someto a votación, ademáis o consultei verbalmente coa secretaría”.
Intervén, previa invitación do señor alcalde,  a secretaria do concello dona Rosa Ana Prada Queipo que di: “ O tema de que un asunto quede sobre a mesa ten que pedirse expresamente que se vote. Unha cousa é que os concelleiros no seu debate digan que lles gustaría que o asunto quedase para outra sesión e outra é que formalmente se pida que quede sobre a mesa, en cuxo caso debe someterse a votación coa petición”. 
Intervén o voceiro do grupo municipal do BNG don Xosé Manuel Fernández López para dicir: “Os concelleiros que estamos na corporación ¿podemos pedir asesoramento aos técnicos ou soamente o pode pedir o alcalde?”
Intervén, previa invitación do señor alcalde,  a secretaria do concello dona Rosa Ana Prada Queipo que di: “ A consulta aos técnicos no pleno o normal é que a pida o alcalde, que é quen concede o uso da palabra. Os demais membros teñen que reunir o quórum necesario e facelo coa debida antelación”.
Toma a palabra o señor alcalde don Carlos Antonio Fernández Castro para dicir: “ Retomando o tema,  se o señor interventor pode clarexarnos un tema puntual, ten a palabra”
Intervén o señor interventor do concello don José Antonio Rueda de Valenzuela para dicir: “ O artigo da Lei de bases que se leu aquí fai referencia á posibilidade de que o pleno recabe a contabilidade que levan os grupos, pero outra cousa é que eu, que son quen ten a responsabilidade,  o dereito e o deber de fiscalizar a entrega duns fondos públicos que teñen un destino tasado, por exemplo para comprar bens inventariables,  e non se poden utilizar para pagar servizos de persoal ao servizo da corporación, recabe e comprobe a contabilidade e propoño,  que se someta con certa periodicidade ao pleno, non podo impoñer nada, propoño”. 
Intervén o voceiro do grupo municipal do BNG don Xosé Manuel Fernández López para dicir: “ Entón ao informe de intervención ¿os grupos municipais non lle temos que prestar atención? ¿a final de ano non temos que presentar as contas, como fixemos en xaneiro? non é con outro ánimo que clarexalo”.
Intervén o señor interventor do concello don José Antonio Rueda de Valenzuela para dicir:  “Na medida en que eses fondos municipais non se poden utilizar para determinado fin necesitan dun control, e a min me corresponde garantir o mesmo, senón non o estaría pedindo”.
Intervén o concelleiro do grupo municipal popular don Ramón García Argibay para explicación de voto, dicindo:  “ O noso grupo considerou que deixalo sobre a mesa era unha boa solución porque é apelar ao sentido común, e cremos que a extemporaneidade e a filosofía con que se presentou a moción non son coherentes, e por iso pensamos que o mellor é que haxa informes xurídicos e técnicos ben sexa do concello ou externos que garantan os dereitos fundamentais, e entre eles a protección de datos e a información os cidadáns”.
Punto oitavo. Rogos e Preguntas.- 

Rogos.- 
Intervén o voceiro do grupo municipal do BNG don Xosé Manuel Fernández López para formular os seguintes rogos: 
Primeiro rogo:  Refírese á situación da pista de Agra de Abaixo de Ventín, polo mal estado que ten e que todos coincidimos en que precisaba rebacheo. Eu solicitara que se fixera cando menos un traballo de adecentamento. Posteriormente o concelleiro de infraestruturas nos remite unha carta dicindo que efectivamente esa pista está en mal estado pero que se prevé que sexa unha das saídas á rotonda de Paramuíño e que por tratarse dun futuro enlace coa autovía xa tiña solicitado o arranxo á consellería. Paréceme ben, pero penso que ata alá parece tamén razoable un traballo de mantemento.
Segundo rogo:  Vai dirixido ao señor Villaverde e alude ao campo de fútbol de Ortoño, no que se está demorando o tema da iluminación”.
Intervén o concelleiro do grupo municipal popular don Bernardo Moar Míguez para formular o seguinte rogo: 
Terceiro rogo:  Eu quero pedir que se instalen bandas rugosas no paso peonil da rúa de Abaixo, porque é bastante conflitivo, e agora mais, coa apertura da oficina municipal.
Intervén o voceiro do grupo municipal popular don Santiago Amor Barreiro para formular os seguintes rogos: “
Cuarto rogo:  O vial que hai entre As Galanas e Pardiñas na súa rotonda inferior ten un acceso que vai saír á Grela, rogo que se lle pida á empresa concesionaria que o sinalice.
Quinto rogo:  Tras o paso de Leboráns, mais concretamente detrás do Pazo, nunha pista pública que discorre por detrás,  hai un problema dunha finca colindante que ten mal o firme dende hai xa varios anos. Pido que se retome o tema e se solucione, porque existe o risco de que se poda afundir esa pista. Creo ademais que é un tema que xa se tratou na anterior lexislatura.
Sexto rogo:  Pido tamén que se arranxe a situación da rúa Arxeriz,  do escombro acumulado por unhas obras de substitución de baixantes e canalóns contra o valado do parque infantil. Que se retire, e se lle esixa á empresa que teña un colector. 
Sétimo rogo:  Rogo que se dirixa á xerente de atención primaria da área sanitaria  de Santiago para subsanar o problema da desaparición do médico de apoio do centro de saúde do Milladoiro, que ía tres días á semana. Agora hai un desbordamento do traballo, situacións en que  médicos e  pacientes non se entenden, e iso non beneficia a ninguén.  Se nos fixeron chegar queixas por parte concretamente dos facultativos de pediatría.
Oitavo rogo:  Tamén rogaría que se axilicen as xestións para ampliar o centro de saúde do Milladoiro.
Intervén o concelleiro do grupo municipal popular don Alfonso Rey López para dicir:” Teño que dicir que moitas veces os rogos llos fago directamente aos responsables das áreas, e teño que agradecerlles que me atendan. Agora formulo os seguintes rogos.  

Noveno rogo:  Ao concelleiro señor Villaverde rogaríalle que mirase polo tema duns danos que fixo un rapaz que entrena no campo de fútbol de Covas.
Intervén o concelleiro de cultura don Francisco Villaverde Marcos para respostar:  Estamos nese tema, a ver se nesta semana.
Décimo rogo:   Ao señor Nieto rógolle que nuns contedores que hai nunha praza algo inclinada en Biduído de Abaixo se poñan abrazadeiras, para que non esvaren.
Intervén a concelleira do grupo municipal popular dona Dolores Fernández Álvarez para formular o seguinte rogo: 
Undécimo rogo:  Yo pido otra vez al señor Nieto que se reponga la lámpara de la farola de Aldea Nova, que ya van como cuatro meses y seguimos igual.
Intervén o concelleiro do grupo municipal popular don Emilio Martínez Carballeira  para formular os seguintes rogos:  

Duodécimo rogo:  Refírese ao tema  de que algunha xente busca alimentos perecedeiros nos colectores dos supermercados de Bertamiráns, por exemplo, ao lado de Carrefour, dando unha imaxe de pena e pobreza. Rogo unha solución a esta situación terceiromundista, porque todos sabemos que o concello fai gastos que non teñen relevancia porque son para temas secundarios, e serían principais se fosen destinados por exemplo para paliar esta situación de familias con nenos pequenos,  os nenos non teñen por que sufrir as consecuencias dos erros que poidan cometer os maiores
Decimoterceiro rogo:  Hai cuestión dun mes ou mes e medio chamáronnos uns veciños de Covas queixándose de que o lavadoiro parecía unha selva e estaba abandonado, e ao día seguinte tivemos a sorpresa de que unha patrulla do concello o reparaba. Dende aquí a noraboa. Vexo que cando quere e lle interesa é vostede moi eficaz, se en todas as visitas que fai o partido popular polas zonas do concello ve situacións similares e ao día seguinte se solucionan serei o primeiro en darlle publicamente os meus parabéns. O meu rogo é que non agarde a que vaian os do PP polas zonas deterioradas do concello para darlle vostede solución ao día seguinte, porque neste caso había mais de dous anos que estaba nesas condicións.
Decimocuarto rogo:  En relación co alumeado do campo de fútbol do colexio Bispo Guerra hai dous focos fundidos, e creo que hai xa tempo, rogo se solucione. 
Decimoquinto rogo:  Lémbrolle unha vez mais, ao compañeiro Nieto sobre todo, que a pista que pasa por diante da capela de Costoia segue inundada por non estar as cunetas e os desagües limpos. Xa llo dixen hai tempo. Rogo que se tomen as medidas oportunas. 
Decimosexto rogo:  A madre do río de Covas onde embalsa a auga para que vaia para o muíño leva tempo sen reparar e non chega auga aos muíños. Rogo se solucione.
Decimosétimo rogo:  Hai veciños de Guimaráns e Bruceleiras que se queixan porque os nenos non teñen parque de xogos, tendo que desprazarse ata Bertamiráns, dende que desapareceu o que había detrás da casa parroquial. Rogo trate de darlle solución.
Intervén o concelleiro do grupo municipal popular don Ramón García Argibay  para formular os seguintes rogos:  

Decimoitavo rogo:  Refírome de novo á tapa do rexistro de telefónica no Milladoiro. Reitero o que xa se dixo aquí neste pleno. Cedeu o terreo e os veciños queixanse.
Decimonoveno rogo:  É polo tema da Lei de dependencia en Ames,  rogo que se recollan os datos das persoas que se acollen a ela, que estarán na concellería.
Preguntas.-
Intervén a concelleira do grupo municipal do BNG dona Olaia Alvite del Río para formular a seguinte pregunta:  

Primeira pregunta:  Nós presentamos en data 19.09.08 no rexistro do concello un escrito dirixido a vostede que dicía que no pleno do día 14 de abril se tratara o punto da orde do día de “informe ao pleno da comisión informativa especial creada para o estudo da concesión dos traballos de monitoraxe da rede municipal de comedores escolares”, e como todos sabemos un dos acordos foi solicitar un ditame da Xunta Consultiva de Contratación Administrativa da Comunidade Autónoma de Galicia nos termos que se recollen na acta do pleno. Neste escrito de 19 de setembro solicitábamos certificación da remisión ¿por que non se nos resposta?
Intervén a concelleira do grupo municipal popular dona Dolores Fernández Álvarez para formular a seguinte pregunta: 
Segunda pregunta:  Yo quiero preguntar si se procedió a la inspección de las instalaciones eléctricas del ayuntamiento como recoge la Orden de Industria.
Toma a palabra o señor alcalde don Carlos Antonio Fernández Castro para respostar:  Penso que si, pero dareille unha contestación mais directa. Ten a palabra o señor Martínez
Intervén o concelleiro do grupo municipal popular don Emilio Martínez Carballeira  para formular as seguintes preguntas:  

Terceira pregunta:  ¿Contestarame o vaime facer como coa maioría das preguntas, que non me contesta?
Toma a palabra o señor alcalde don Carlos Antonio Fernández Castro para dicir:  Voulle contestar que tal e como di o ROF as preguntas formuladas nunha sesión poden ser contestadas na mesma sesión se o preguntado ten datos suficientes ou ben pode optar por contestar por escrito, ou pode mesmo optar por unha opción intermedia, que é contestarlle parcialmente aquilo que sabe no momento e completar despois a resposta con mais información, dependendo da naturaleza da pregunta.
Intervén o concelleiro do grupo municipal popular don Emilio Martínez Carballeira  para dicir:  Pero é que eu levo xa feitas moitas preguntas que me quedou de contestar por escrito e a día de hoxe non o fixo. Se un ven aquí a expoñer problemas dos veciños, creo que estou na obriga de contestarlle a eses veciños, pero se calamos e calamos...
Toma a palabra o señor alcalde don Carlos Antonio Fernández Castro para dicir:  Señor Martínez, a miña intención é contestar sempre, e teño unha carpeta para repasar unha por unha todas as preguntas que me fan, non o puiden facer para este pleno,  pero desexo facelo.
Intervén o concelleiro do grupo municipal popular don Emilio Martínez Carballeira  para dicir:  Recórdolle que dende o mes de agosto ten iso pendente. Pero vou coa pregunta ¿pode contestarme de onde recollen a auga as máquinas que limpan as beirarrúas? ¿que tipo de auga empregan? ¿cóllena do río? ¿é potable? ¿parécelle normal que utilicen auga potable?
Toma a palabra o señor alcalde don Carlos Antonio Fernández Castro para dicir:  Que eu saiba é auga da traída. Ás sete e media da mañán é moi frecuente ver a máquina cargar nunha boca de rego. É normal utilizar auga potable, porque senón poderíamos estar utilizando auga contaminada, e imaxine o que sería lavar as rúas con auga contaminada, podería haber un problema sanitario grave.
Cuarta pregunta:  As placas conmemorativas da rotonda de Aldea Nova, a que está enfronte do colexio Guerra Campos e  a de Ponte Maceira seguen estando igual, e recórdolle que hai catro ou cinco meses que quedou de encargar as novas ¿onde se encargan? ¿a Japón?
Toma a palabra o señor alcalde don Carlos Antonio Fernández Castro para dicir: Non son competencia do concello esas placas porque son vías interurbanas, e imaxínense que nós poñemos agora unha placa distinta que non pon “sendo presidente don Manuel Fraga”, íanos censurar, entón encarguei que me buscasen por favor a fundición que as fixo para encargarllas a eles porque han ter o molde. Facelas idénticas é moi laborioso.
Quinta pregunta:  Hai catro ou cinco meses lle plantexei un problema sobre un terreo cedido por uns veciños de Caroubáns para área recreativa ¿en que situación está ese tema? Recórdolle que está debidamente documentado e que eu lle din aquí unha copia.
Toma a palabra o señor alcalde don Carlos Antonio Fernández Castro para dicir: “ Estamos nelo
Sexta pregunta:  En relación á parroquia de Lens a única combinación que teñen de transporte público os veciños cara Bertamiráns e Santiago é ás oito da mañá e ás oito da tarde e a parada máis próxima fora desta combinación é a de Ponte Maceira situada a máis de dous kilómetros.  Recordolle que é unha parroquia que ten unha poboación moi importante de persoas maiores ¿habería forma de ampliar este servizo?
Toma a palabra o señor alcalde don Carlos Antonio Fernández Castro para dicir: No novo plan comarcal de transportes, hai unha posibilidade moi importante e diferenciadora do primeiro plan comarcal, consistente en poder facer propostas de interese municipal e propostas de interese metropolitano. Nós, representados pola concelleira dona Patricia Conde Lois, estivemos na Dirección Xeral de Transportes facendo propostas nese sentido, e quedaron de respostarnos, e no caso de que fora de forma satisfactoria ás nosas demandas cubriríamos bastante a demanda.
Sétima pregunta:  Na entrada da pista de Lapido hai unha farola que está partida pola metade. Rogo que se arranxe. 
 Oitava pregunta:  Insisto no que falou o compañeiro Fernández López sobre o campo de fútbol de Ortoño,  na necesidade de mellorar a iluminación. 
Intervén o concelleiro de cultura e deportes do grupo municipal socialista, don Francisco Villaverde Marcos, para dicir: Dende que plantexaron este asunto, chegamos ao acordo Ramón e máis eu de que fora Alex o encargado de mirar o asunto, parece ser que se necesita un aparello alto, non é fácil. Estamos nelo.
Novena pregunta:  Intervén o voceiro de grupo municipal popular, don Santiago Amor Barreiro, para formular as seguintes preguntas: 

Durante a preparación da primeira Expomostra do Mlladoiro, o pabellón estivo pechado, porque así o solicitou a empresa. ¿que medidas se tomaron para trasladar as actividades?
Décima pregunta:  No campo de fútbol do Castiñeiro de Lobo púxose unha antena para telefonía, ¿solicitouse autorización?
Undécima pregunta:  No pleno de setembro falouse de adherirse o Concello de Ames á rede de concellos pola sustentabilidade, ¿vaise facer algo a este respecto? ¿modificouse aquel decreto? ¿ten designado representante?
Duodécima pregunta:  ¿Teñen algunha previsión de cando van a rematar as obras en Tarrío?, ¿as aceras van ir rematadas en plaqueta ou en formigón?

Intervén o concelleiro de infraestruturas e obras don Gustavo Nieto Santiago para dicir: As obras están rematadas e as beirarrúas van en formigón.
Decimoterceira pregunta:  Despois do pleno de outubro, en que este pleno acordou a cesión dunha parcela para o parque de bombeiros, ¿cómo está a situación? ¿e como está a situación da cesión da parcela  do instituto? 

Decimocuarta pregunta:  ¿Iniciouse algún procedemento para a cesión da zona verde do S-14?
Decimoquinta pregunta:   No pleno do mes de febreiro tamén se tratou  a cesión de parcela para o novo centro de saúde, ¿iniciouse algún procedemento?
Decimosexta pregunta:   No ámbito de Galdrachán  todos somos conscientes de que o concello xa concedeu licenza ás empresas que o solicitaron para desenvolver ese sector ¿están previstas as consecuencias que poden provocar no plan sectorial de vivenda residencial? ¿o concello de Ames ten pensado presentar alegacións a este plan sectorial?
Decimosétima pregunta:  ¿En que estado se atopa a concentración parcelaria de Bugallido- Biduído? 
Decimoitava pregunta:  Despois da visita que fixo ao lugar de A Grela, onde a carretera provincial foi cortada polo paso da autovía,  naquel entón dixera que ía buscar unha solución para poder pasar os peóns sen ter que dar a volta ¿hai algunha novidade?
Decimonovena pregunta:  ¿Ten pensado convocar o consello local de seguridade, a raíz da reunión que tivo co alcalde de Brión e outros persoeiros recentemente?
Vixésima pregunta:  ¿Me podería contestar o concelleiro de deportes? ¿está cumprido por ambas partes o convenio firmado entre o concello de Ames e o clube de fútbol-sala  Lobelle de Santiago?
Toma a palabra o señor alcalde don Carlos Antonio Fernández Castro para dicir: Polo que respecta á pregunta sobre a rede galega de concellos pola sustentabilidade , respostarlle que constituíuse o venres pasado a directiva  do consello local de seguridade, por mutuo acordo como se soe facer sempre na Fegamp, entre os tres grupos políticos con presenza na mesma,  baixo a miña presidencia. Corresponderon catro representantes ao grupo socialista, dous ao grupo popular e un ao BNG, e elixiuse como presidenta á alcaldesa de Guitiriz, e o conselleiro de Medio Ambiente fixo pública a dotación económica, tres millóns de euros. O concello de Ames de momento non é membro desta rede, por acordo plenario, estamos pendentes de modificar aquela orde reguladora e tomaremos as decisións correspondentes no momento oportuno. 
Con respecto á pregunta sobre o parque de bombeiros, respostar que rematou onte o prazo de exposición pública do acordo de cesión gratuíta e a continuación remitimos a documentación correspondente á Dirección Xeral de Protección Civil.

Respecto do instituto, nada mais facer a cesión estiveron técnicos da consellería na parcela, en informe verbal a consideraron idónea e dixeron que empezaban xa cos traballos encamiñados a elaborar o proxecto.

No tocante ao troco da zona verde do S-14 onte mesmo pola tarde estiven co avogado Carlos Hernández para facelo da forma mais rápida posible. 
Respecto do Centro de Saúde enviamos a documentación á consellería de Sanidade antonte, cónstame porque tiven unha conversa coa conselleira que mandou técnicos do seu departamento ao departamento de urbanismo municipal para ver as particularidades da parcela e están tamén iniciando o tema da elaboración do proxecto.

En relación á pregunta sobre o sector de Galdrachán non demos licenza ningunha e polo tanto nada hai de espectativa nese sentido.

Intervén o voceiro de grupo municipal popular, don Santiago Amor Barreiro, para dicir:  O informe que se acompañou cando se trouxo a pleno a cesión das parcelas falaba de que estaba pendente que os promotores dese sector aportaran os avais. Revisareino.
Toma a palabra o señor alcalde don Carlos Antonio Fernández Castro para dicir:  Pero iso é un paso previo. Non ten nada que ver con licenzas, é a primeira fase é o proxecto de urbanización. Hai primeiro un plan parcial, en segundo lugar o proxecto de urbanización, que teñen que avalar os promotores, e a partires de aí poden solicitar licenzas de edificación. En todo caso ese sector foi elixido pola consellería de vivenda para o plan sectorial ao que tivemos a oportunidade de ir á presentación diferentes membros da corporación. Polo tanto a consellería de vivenda terá que artellar a fórmula de facerse con ese solo. O prazo para presentación de alegacións remata o día de Nadal e os nosos técnicos están analizando ese plan sectorial para mirar se procede ou non presentar algunha alegación e xa me indicaron que hai pequenos detalles de axuste que teremos que advertir, en calquera caso temos un diálogo moi fluído coa consellería de vivenda e primeiro falaremos e logo se é necesario faremos alegacións.
En relación á pregunta sobre a concentración parcelaria de Biduído-Bugallido estamos dando os derradeiros pasos, hai algúns erros, algún camiño que desaparece,  por iso estamos en contacto constante coa consellería de Medio Rural para solventar eses temas.

En relación á pregunta de A Grela, efectivamente estivemos por alí de visita e estamos pendentes da resolución que adopte a consellería de política territorial. 

En relación á pregunta sobre o consello local de seguridade, dicir que non está constituído.  Teño que revisar ben a normativa que o regula, porque de todos os xeitos o mais operativo e de funcionamento mais ordinario e  frecuente é a Xunta Local de Seguridade, que é a que vimos reunindo periodicamente e tratando asuntos diversos con moito sixilo, como correspode.  Vou valorar a posibilidade de constituír o Consello Local de Seguridade.

Intervén o concelleiro de cultura e deportes don Francisco Villaverde Marcos para dicir:  Con motivo da Expomostra houbo que suspender as actividades programadas porque non temos mais espazos disponibles e ás veces teñen que ceder un pouco. 
No que atinxe a Castiñeiro do Lobo, os terreos onde se instalou a antena uns foron mercados polo concello e outros foron cedidos polos veciños,  temos os permisos regulamentarios para instalar alí a antena. Sobre o convenio co Lobelle está  cumprido excepto un partido pendente de xogar.
E non habendo mais asuntos de que tratar, o señor alcalde presidente dou por rematado o acto e levantou a sesión ás vinte e catro horas do día vinte e oito  de novembro de 2008 , de todo o que eu como secretaria certifico.

Vº Prace                                                                        A secretaria

O alcalde,

